
SI
RI

 4
 |

 2
02

3





JABATAN PERANGKAAN MALAYSIA
DEPARTMENT OF STATISTICS, MALAYSIA

SIRI 4 | 2023

SOROTAN
STATISTIK
EKONOMI MALAYSIA

Pemakluman:

Jabatan Perangkaan Malaysia (DOSM) akan menjalankan Banci Ekonomi pada tahun 2023. 
DOSM amat menghargai kerjasama daripada responden untuk memberikan maklumat 

kepada DOSM serta menjayakan banci ini. Sila layari www.dosm.gov.my untuk maklumat 
lanjut.

DOSM telah melancarkan OpenDOSM NextGen sebagai platform yang menyediakan 
katalog data dan visualisasi bagi memudahkan pengguna menganalisis pelbagai jenis data. 
OpenDOSM NextGen ialah medium perkongsian data sumber terbuka dan boleh diakses 

melalui portal https://open.dosm.gov.my.

Dimaklumkan bahawa Kerajaan Malaysia telah mengisytiharkan Hari Statistik Negara 
(MyStats Day) pada 20 Oktober setiap tahun. Tema sambutan MyStats Day adalah 

“Connecting the World with Data We Can Trust”.

Jabatan Perangkaan Malaysia (DOSM) telah menerbitkan Sorotan Statistik Ekonomi Malaysia (MESR) siri 
yang keempat tahun 2023. Saya amat berbesar hati mengalu-alukan pengguna dan pembaca menelusuri 
penerbitan ini yang memperihalkan senario ekonomi terkini berdasarkan statistik makroekonomi rasmi 
yang diterbitkan oleh DOSM. Edisi ini memaparkan statistik terkini yang dikeluarkan bagi bulan Februari 
2023 dan statistik akan datang bulan Mac 2023. Selain itu, artikel bertajuk “Menggunakan analisis  
input-output, menganggar kesan pandemik COVID-19 terhadap ekonomi Malaysia”, yang 
menganggarkan kesan COVID-19 ke atas output dan nilai ditambah di Malaysia secara keseluruhan 
menggunakan model I-O turut dipaparkan dalam siri ini.

Selepas lebih dua tahun bergelut dengan pandemik COVID-19 yang telah menjejaskan kehidupan di seluruh 
dunia, ditambah dengan ketegangan geopolitik dan kekurangan bekalan yang mengakibatkan inflasi dan 
seterusnya merencatkan pemulihan ekonomi global, dan senario ini berbeza mengikut negara. Menurut 
laporan Tinjauan Ekonomi Dunia (WEO) terkini yang dikeluarkan oleh Tabung Kewangan Antarabangsa 
(IMF) pada April 2023, ekonomi global terus mengalami kelembapan ketara dan ketidaktentuan yang tidak 
dijangka. Negara maju diunjurkan mencatatkan pertumbuhan ekonomi yang lebih perlahan pada 2023 
iaitu bersekali dengan pasaran baru dan ekonomi membangun yang turut diramalkan berkembang pada 
kadar yang sederhana pada tahun yang sama.

Bagi Malaysia, selepas pemulihan kukuh pada 2022, pertumbuhan diunjurkan menyederhana antara 4.0 
dan 5.0 peratus pada 2023 disebabkan oleh kesan luaran, manakala inflasi kekal tinggi. Menurut Laporan 
Tinjauan Ekonomi 2023 oleh Kementerian Kewangan Malaysia, pengembangan Keluaran Dalam Negeri 
Kasar (KDNK) pada 2023 didorong oleh asas makroekonomi negara yang kukuh, permintaan domestik 
yang mapan dan pelaksanaan Rancangan Malaysia Kedua Belas (RMK-12) yang berkesan. Selain itu, 
Malaysia juga menyaksikan peningkatan dalam ketibaan pelancong, perdagangan dan aktiviti perniagaan, 
yang telah menyumbang kepada pemulihan kukuh, khususnya dalam sektor perkhidmatan berikutan 
aktiviti pelancongan yang telah meningkat dan lebih ramai orang keluar untuk bercuti ekoran pembukaan 
semula sempadan antarabangsa.

Melihat kepada prestasi ekonomi terkini bagi bulan Februari 2023, beberapa petunjuk utama menunjukkan 
arah aliran meningkat berbanding bulan yang sama pada 2022. Indeks Pengeluaran Perindustrian (IPP) 
meningkat sebanyak 3.6 peratus pada Februari 2023 selepas mencatatkan pertumbuhan sederhana  
1.8 peratus pada Januari 2023. Selari itu juga, jualan Pembuatan merekodkan RM145.2 bilion, tumbuh dua 
digit sebanyak 10.3 peratus pada Februari 2023 berbanding bulan yang sama tahun lalu. Sementara itu, 
perdagangan barangan Malaysia turut mencatatkan pertumbuhan dua digit pada Februari 2023, meningkat 
11.0 peratus kepada RM205.0 bilion daripada RM184.7 bilion pada bulan yang sama tahun lalu. Eksport 
meningkat 9.8 peratus kepada RM112.3 bilion, manakala import meningkat 12.4 peratus kepada RM92.7 
bilion. Hasilnya, lebihan dagangan menguncup 1.3 peratus tahun ke tahun kepada RM19.6 bilion. Walau 
bagaimanapun, jumlah dagangan menyusut 1.6 peratus pada Mac 2023 untuk mencatatkan nilai RM232.7 
bilion berbanding RM236.5 bilion pada bulan yang sama tahun sebelumnya.

Dari segi harga, inflasi Malaysia kekal pada 3.7 peratus pada Februari 2023 disumbangkan oleh Restoran 
& Hotel (7.4%) dan Makanan & Minuman Bukan Alkohol (7.0%). Pertumbuhan ini juga disumbangkan oleh 
Pengangkutan; Perabot, Peralatan Rumah & Penyelenggaraan Rutin Isi Rumah; Perkhidmatan Rekreasi 
& Kebudayaan; Pelbagai Barangan & Perkhidmatan; Kesihatan; Perumahan, Air, Elektrik, Gas & Bahan 
Api Lain dan Pendidikan. Inflasi Malaysia pada Mac 2023 mereda kepada 3.4 peratus dengan indeks 
mencatatkan 129.9 berbanding 125.6 pada bulan yang sama tahun 2022.

Namun begitu, Indeks Harga Pengeluar (IHPR) Malaysia yang mengukur harga barang di pintu masuk 
kilang menyusut kepada negatif 0.8 peratus pada Februari 2023 berbanding 1.3 peratus pada Januari 
2023. Ini adalah penurunan pertama sejak Januari 2021 disebabkan oleh kesan asas dan harga komoditi 
utama yang lebih rendah. IHPR terus merosot kepada negatif 2.9 peratus pada Mac 2023 berbanding 
negatif 0.8 peratus pada Februari 2023.

Selari dengan prestasi sektoral pada Februari 2023, situasi tenaga buruh terus berkembang dicerminkan 
oleh peningkatan bilangan tenaga buruh pada bulan tersebut berbanding Februari 2022. Pasaran 
buruh Malaysia menunjukkan bilangan penduduk bekerja terus meningkat sebanyak 2.9 peratus atau 
pertambahan 458.4 ribu orang, mencatatkan 16.19 juta orang (Februari 2022: 15.73 juta orang). Ini selari 

dengan operasi berterusan semua aktiviti ekonomi dan sosial berikutan permintaan domestik yang lebih 
tinggi dan pembukaan semula aktiviti pelancongan inbound.

Selaras dengan perkembangan ini, prospek ekonomi jangka pendek Malaysia kekal optimis seperti yang 
dicerminkan oleh Indeks Pelopor (IP) Februari 2023 yang meningkat sebanyak 0.6 peratus untuk mencapai 
111.6 mata daripada 110.9 mata pada Februari 2022. Aliran ini sejajar dengan perubahan bulanan IP yang 
mencatatkan pertumbuhan 2.9 peratus pada Februari 2023 berbanding negatif 1.5 peratus pada bulan 
sebelumnya. Melihat kepada arah aliran jangka panjang terlicin pada Februari 2023, IP mencatatkan 
mata indeks yang lebih baik berbanding bulan sebelumnya iaitu 99.41 mata (Januari 2023: 98.61 mata). 
Meskipun masih berada di bawah trend 100.0 mata, prospek ekonomi dijangka bertambah baik dalam 
tempoh terdekat disokong oleh permintaan domestik dan langkah dasar yang berdaya tahan di bawah 
Belanjawan 2023.

Selain itu, Jabatan Perangkaan Malaysia (DOSM) sedang menjalankan Banci Ekonomi pada tahun 
2023. DOSM amat menghargai kerjasama responden untuk memberikan maklumat kepada DOSM serta 
menjayakan banci ini. Sila layari www.dosm.gov.my untuk maklumat lanjut.

DOSM telah melancarkan OpenDOSM NextGen sebagai medium yang menyediakan katalog data dan 
visualisasi bagi memudahkan pengguna menganalisis pelbagai data. OpenDOSM NextGen ialah platform 
perkongsian data sumber terbuka dan boleh diakses melalui portal https://open.dosm.gov.my.

Bagi menghayati kepentingan statistik, Kerajaan Malaysia telah mengisytiharkan Hari Statistik Negara 
(MyStatsDay) pada 20 Oktober setiap tahun. Tema MyStats Day ialah “Connecting the World with Data 
We Can Trust” yang menekankan kepentingan kepercayaan, data yang berwibawa, inovasi dan manfaat 
sejagat dalam sistem statistik negara.

Terima kasih.

DATO' SRI DR. MOHD UZIR MAHIDIN

April 2023

•	 Menurut World Economic Outlook (WEO) terkini daripada International Monetary Fund’s (IMF), 
yang diterbitkan pada April 2023, ekonomi global dijangka berkembang 2.8 peratus pada 2023 
sebelum meningkat kepada 3.0 peratus pada 2024. Pertumbuhan oleh negara ekonomi maju 
diunjurkan perlahan dengan ketara, daripada 2.7 peratus pada 2022 kepada 1.3 peratus tahun 
ini, sebelum meningkat kepada 1.4 peratus pada 2024. Bagaimanapun, prestasi kebanyakan 
ekonomi yang pesat membangun dan sedang membangun semakin baik dan dijangka bertumbuh 
3.9 peratus pada 2023 dan meningkat kepada 4.2 peratus pada 2024.

•	 Ekonomi Malaysia dijangka berkembang pada kadar sederhana antara 4.0 dan 5.0 peratus pada 
2023, menurut Laporan Tinjauan Ekonomi 2023 oleh Kementerian Kewangan. Pengembangan 
Keluaran Dalam Negeri Kasar (KDNK) pada 2023 disokong oleh asas makroekonomi negara yang 
berdaya tahan, kekuatan permintaan dalam negeri dan keberkesanan pelaksanaan Rancangan 
Malaysia Kedua Belas (RMK-12).

•	 Pengeluaran getah asli merosot 2.7 peratus pada Februari 2023 kepada 27,209 tan metrik daripada 
27,950 tan metrik pada bulan yang sama 2022. Pada asas bulanan, pengeluaran getah asli 
menurun 7.6 peratus berbanding 29,451 tan metrik pada Januari 2023. Sementara itu, Malaysia 
mengeluarkan 6,718,223 tan metrik buah tandan segar (BTS) pada Mac 2023, menurun 8.9 peratus 
berbanding Mac 2022 (7,374,154 tan metrik). Namun begitu, perbandingan bulanan menunjukkan 
pengeluaran meningkat 1.8 peratus daripada 6,601,545 tan metrik pada Februari 2023.

•	 Dari segi prestasi perindustrian, Indeks Pengeluaran Perindustrian (IPP) Malaysia meningkat 
3.6 peratus pada Februari 2023 setelah mencatatkan pertumbuhan sederhana 1.8 peratus pada 
Januari 2023. Pertumbuhan itu dipacu oleh sektor Pembuatan yang meningkat 4.9 peratus dan 
sektor Elektrik pada 1.1 peratus.

•	 Nilai jualan sektor Pembuatan berjumlah RM145.2 bilion, pertumbuhan dua angka 10.3 peratus 
pada Februari 2023 berbanding bulan yang sama tahun lepas. Prestasi yang lebih baik ini didorong 
oleh pertumbuhan kukuh subsektor Kelengkapan pengangkutan & pembuatan lain (14.3%); Produk 
makanan, minuman & tembakau (14.0%) dan Peralatan elektrik & elektronik (10.0%).

•	 Pada masa yang sama, nilai jualan Perdagangan Borong & Runcit berjumlah RM134.3 bilion pada 
Februari 2023, dengan pertumbuhan 14.7 peratus tahun ke tahun. Peningkatan ini disumbangkan 
terutamanya oleh subsektor Perdagangan Runcit yang meningkat 19.2 peratus kepada  
RM58.2 bilion. Ini diikuti oleh Kenderaan Bermotor dan Perdagangan Borong yang turut berkembang 
masing-masing 36.1 peratus kepada RM16.9 bilion dan 5.9 peratus kepada RM59.1 bilion.

•	 Inflasi Malaysia kekal pada 3.7 peratus pada Februari 2023. Kenaikan inflasi Malaysia 
disumbangkan oleh Restoran & Hotel (7.4%) dan Makanan & Minuman Bukan Alkohol (7.0%). Ini 
diikuti oleh pertumbuhan kumpulan Pengangkutan; Hiasan, Perkakasan & Penyelenggaraan Isi 
Rumah; Perkhidmatan Rekreasi & Kebudayaan; Pelbagai Barangan & Perkhidmatan; Kesihatan; 
Perumahan, Air, Elektrik, Gas & Bahan Api Lain dan Pendidikan.

•	 Sementara itu, prestasi Indeks Harga Pengeluar (IHPR) Malaysia yang mengukur harga barang 
di pintu kilang jatuh kepada negatif 0.8 peratus pada Februari 2023 daripada 1.3 peratus pada 
Januari 2023. Ini adalah penurunan pertama sejak Januari 2021, disumbangkan oleh kesan 
asas dan harga komoditi utama yang lebih rendah. Penyusutan ini didorong terutamanya oleh 
penurunan 26.1 peratus dalam sektor Pertanian, perhutanan & perikanan. Ini diikuti oleh indeks 
Perlombongan yang merosot kepada negatif 6.5 peratus.

•	 Meninjau prestasi perdagangan luar negeri, perdagangan barangan Malaysia merekodkan 
pertumbuhan dua angka pada Februari 2023, meningkat 11.0 peratus tahun ke tahun kepada 
RM205.0 bilion daripada RM184.7 bilion. Eksport meningkat 9.8 peratus kepada RM112.3 bilion, 
manakala import meningkat 12.4 peratus kepada RM92.7 bilion. Berikutan itu, lebihan dagangan 
menyusut 1.3 peratus tahun ke tahun kepada RM19.6 bilion.

•	 Pasaran buruh Malaysia menunjukkan bilangan penduduk pekerja terus meningkat 2.9 peratus atau 
458.4 ribu orang kepada 16.19 juta orang pada Februari 2023 (Februari 2022: 15.73 juta orang). 
Sementara itu, nisbah guna tenaga kepada penduduk meningkat 1.1 mata peratusan kepada  

67.4 peratus daripada 66.3 peratus pada Februari tahun lepas. Secara keseluruhan, bilangan 
tenaga buruh meningkat 2.3 peratus (+378.5 ribu orang) berbanding 16.40 juta orang pada tempoh 
yang sama tahun sebelumnya. Berikutan itu, KPTB meningkat 0.8 mata peratusan, manakala 
kadar pengangguran ialah 3.5 peratus (Februari 2022: 4.1 peratus).

•	 Perubahan tahunan Indeks Pelopor (IP) mencatatkan peningkatan 0.6 peratus dan mencecah 
111.6 mata pada Februari 2023 berbanding 110.9 mata pada bulan yang sama tahun lalu. Trend 
tersebut seiring dengan pertumbuhan bulanan IP, yang mencatatkan kenaikan 2.9 peratus pada 
Februari 2023 berbanding negatif 1.5 peratus pada bulan sebelumnya. Meskipun IP kekal di bawah 
100.0 mata (Februari 2023: 99.41 mata), prospek ekonomi dijangka bertambah baik dalam tempoh 
terdekat, disokong oleh permintaan dalam negeri dan polisi yang kukuh di bawah Bajet 2023.

Nota:

2) Indikator selebihnya dinyatakan dalam peratus perubahan tahun ke tahun

Ekonomi Dunia
Ekonomi global dijangka berkembang sebanyak 2.8 peratus pada 2023 sebelum meningkat kepada 3.0 peratus 
pada 2024, menurut laporan World Economic Outlook (WEO) terkini yang dikeluarkan oleh International 
Monetary Fund (IMF) pada April 2023. Laporan ini juga menyatakan ekonomi global terus mengalami 
kelembapan yang lebih ketara dan ketidaktentuan yang lebih besar, serta inflasi yang lebih sukar. Walaupun 
terdapat penurunan dalam inflasi global, inflasi teras berkemungkinan menurun dengan lebih perlahan. Krisis 
kos sara hidup, keadaan kewangan yang semakin ketat di kebanyakan wilayah, pencerobohan Rusia ke atas 
Ukraine, dan pandemik COVID-19 yang berlarutan telah menjejaskan prospek ekonomi.

Pertumbuhan bagi ekonomi maju diunjurkan menurun dengan ketara daripada 2.7 peratus pada 2022 
kepada 1.3 peratus tahun ini, sebelum meningkat kepada 1.4 peratus pada 2024. Unjuran untuk 2023 adalah  
0.1 mata peratus lebih tinggi berbanding unjuran pada Januari 2023, dirangsang oleh pasaran buruh yang 
kukuh. Walau bagaimanapun, prestasi kebanyakan pasaran baharu muncul dan ekonomi membangun semakin 
meningkat, dengan unjuran pertumbuhan 3.9 peratus pada 2023 dan dijangka meningkat kepada 4.2 peratus 
pada 2024, seperti ditunjukkan dalam Jadual 1

Jadual 1: Unjuran Tinjauan Ekonomi Dunia oleh IMF, 2022 – 2024

Melihat kepada indikator prestasi ekonomi terkini, berdasarkan anggaran awalan, ekonomi Singapore 
mencatatkan peningkatan marginal sebanyak 0.1 peratus pada suku pertama 2023, daripada 2.1 peratus 
pada suku tahun sebelumnya. Ekonomi Viet Nam pada suku pertama 2023 dianggarkan meningkat sebanyak 
3.3 peratus berbanding 5.9 peratus pada suku tahun sebelumnya, manakala, KDNK United Kingdom (UK), 
dianggarkan meningkat marginal sebanyak 0.5 peratus pada Februari 2023 berbanding bulan yang sama 
setahun lalu.

Ekonomi Malaysia
Ekonomi Malaysia dijangka berkembang sederhana antara 4.0 hingga 5.0 peratus pada 2023. Menurut Laporan 
Tinjauan Ekonomi 2023 oleh Kementerian Kewangan Malaysia, pengembangan Keluaran Dalam Negeri Kasar 
(KDNK) pada 2023 disokong oleh asas makroekonomi negara yang kukuh, keteguhan permintaan domestik 
serta keberkesanan pelaksanaan Rancangan Malaysia Ke-12 (RMKe-12). Seiring dengan peralihan kepada 
fasa endemik dan pembukaan semula sempadan antarabangsa, Malaysia menyaksikan peningkatan jumlah 
ketibaan pelancong, aktiviti perdagangan dan perniagaan yang menyumbang ke arah pemulihan yang stabil, 
terutamanya dalam sektor perkhidmatan. 

PERSPEKTIF KESELURUHAN

Sumber: : IMF World Economic Outlook, April 2023

Jadual 1: Unjuran Tinjauan Ekonomi Dunia oleh IMF, 2020 – 2024

Negara
2022

Unjuran
2023 2024

Pengeluaran Dunia 3.4 2.8 3.0
Ekonomi Maju 2.7 1.3 1.4

United States 2.1 1.6 1.1
Euro Area 3.5 0.8 1.4
Japan 1.1 1.3 1.0

Pasaran Baharu dan Ekonomi Membangun 4.0 3.9 4.2
China 3.0 5.2 4.5
India 6.8 5.9 6.3
Indonesia 5.3 5.0 5.1
Thailand 2.6 3.4 3.6
Vietnam 8.0 5.8 6.9
Philippines 7.6 6.0 5.8
Malaysia 8.7 4.5 4.5
Brazil 2.9 0.9 1.5
Mexico 3.1 1.8 1.6
Saudi Arabia 8.7 3.1 3.1

Pada tahun 2022, ekonomi Malaysia melonjak 8.7 peratus berbanding 3.1 peratus pada tahun sebelumnya. Ini 
merupakan pertumbuhan tahunan tertinggi yang dilihat dalam tempoh 22 tahun (2000: 8.9%). Pertumbuhan 
tahunan KDNK Malaysia dari tahun 1991 hingga 2022 digambarkan pada Carta 1.

Carta 1: Pertumbuhan Tahunan KDNK Malaysia, 1991-2022p

Prestasi yang menggalakkan pada tahun 2022 disumbangkan oleh pertumbuhan positif dalam semua sektor. 
Sektor perkhidmatan meningkat kepada 10.9 peratus diikuti oleh sektor Pembuatan (8.1%) dan Perlombongan 
& kuari (3.4%). Selain itu, sektor Pembinaan dan Pertanian meningkat semula pada 2022 dengan pertumbuhan 
masing-masing 5.0 peratus dan 0.1 peratus, selepas kedua-dua sektor ini mencatatkan penurunan selama dua 
tahun berturut-turut.

Dari segi permintaan, kedua-dua penggunaan akhir Swasta dan pembentukan modal tetap kasar mencatat 
pertumbuhan positif. Bagaimanapun, eksport bersih kekal menguncup 1.8 peratus (2021: -4.1%) dipengaruhi 
oleh pertumbuhan Eksport yang lebih perlahan daripada Import.

Secara keseluruhan, KDNK Malaysia pada harga semasa berjumlah RM1.8 trilion, manakala RM1.5 trilion pada 
harga malar bagi tahun 2022. Pendapatan negara kasar per kapita meningkat kepada RM52,819 daripada 
RM46,163 pada tahun sebelumnya.

Justeru itu, tahap ekonomi Malaysia pada 2022 telah melebihi paras pra-pandemik 2019 sebanyak 5.9 peratus 
atau RM83.4 bilion yang didorong oleh pertumbuhan lebih tinggi dalam sektor Perkhidmatan (6.9%) dan 
Pembuatan (15.3%). Namun, sektor Perlombongan & kuari, Pembinaan dan Pertanian masih di bawah paras 
pra-pandemik.

Pada Februari 2023, perubahan tahunan Indeks Pelopor (IP) pulih semula dengan pertumbuhan 0.6 peratus 
untuk mencapai 111.6 mata daripada 110.9 mata pada setahun yang lalu. Pertumbuhan tersebut disokong  
oleh prestasi yang baik dalam Bilangan Unit Kediaman yang Diluluskan Pembinaan, Import Benar Logam Asas 
Berharga & Logam Bukan Ferus Lain dan Bilangan Syarikat Baru Didaftar. Trend ini selari dengan pertumbuhan 
bulanan IP yang meningkat sebanyak 2.9 peratus pada Februari 2023 berbanding negatif 1.5 peratus pada 
bulan sebelumnya. Hampir kesemua komponen menunjukkan peningkatan terutamanya Bilangan Syarikat Baru 
Didaftar (1.0%). Melihat kepada arah aliran jangka panjang terlicin pada Februari 2023, IP mencatatkan mata 
indeks yang lebih baik berbanding bulan sebelumnya iaitu 99.41 mata (Januari 2023 : 98.61 mata). Meskipun 
masih berada di bawah trend 100.0 mata, prospek ekonomi dijangka akan lebih baik dalam tempoh terdekat 
disokong oleh permintaan domestik dan langkah dasar yang berdaya tahan di bawah Belanjawan 2023.

Sumber: Jabatan Perangkaan Malaysia

PERSPEKTIF KESELURUHAN

Carta 2: Indeks Pelopor (2015=100) dan Kitaran Perniagaan (Kawasan Berlorek Kelabu),                                                 
Januari 1991- Februari 2023

	

Carta 3: Indeks Komposit Pelopor (Arah Aliran Jangka Panjang = 100) dan Kitaran Perniagaan        
(Kawasan Berlorek Kelabu), Januari 1991 - Februari 2023

Sumber: Jabatan Perangkaan Malaysia

PERSPEKTIF KESELURUHAN

Sumber: Jabatan Perangkaan Malaysia

RENCANA 
MENGGUNAKAN ANALISIS INPUT-OUTPUT, MENGANGGAR 

KESAN PANDEMIK COVID-19 TERHADAP EKONOMI MALAYSIA
Mohd Azam Aidil Ab. Aziz1, Nurul Naqiah Mansor2, Rusnani Hussin @ Isa3

1,2,3Bahagian Petunjuk Ekonomi, Jabatan Perangkaan Malaysia

PENGENALAN

Pandemik COVID-19 telah menjejaskan kehidupan seharian rakyat. Sehubungan itu, kerajaan telah 
melaksanakan fasa Perintah Kawalan Pergerakan (PKP) di seluruh negara sebagai usaha untuk membendung 
penularan virus ini, dengan pengecualian diberikan kepada beberapa industri penting.

Krisis kesihatan mempunyai dua impak besar kepada ekonomi: (i) Kesan ke atas permintaan untuk barangan dan 
perkhidmatan akibat kehilangan pendapatan dan ketidaktentuan ekonomi; dan (ii) Kesan ke atas pembekalan 
barangan dan perkhidmatan akibat gangguan kepada rantaian nilai domestik dan antarabangsa. Kerajaan 
memperkenalkan empat Pakej Rangsangan Ekonomi (PRE) bernilai RM305.0 bilion sepanjang 2020 untuk 
mengurangkan kesan keseluruhan PKP dan penularan COVID-19 ke atas ekonomi, bagi meringankan beban 
rakyat, memastikan kelangsungan perniagaan dan menggalakkan pemulihan ekonomi.

PRE memperuntukkan termasuk RM55.0 bilion suntikan langsung fiskal kerajaan yang 
diagihkan melalui PENJANA (RM10.0 bilion), PRIHATIN SME+ (RM10.0 bilion), PRIHATIN PRE  
(RM25.0 bilion) dan KITA PRIHATIN (RM10.0 bilion). Program Subsidi Upah (PSU), insentif pengambilan 
pekerja dan pengekalan pekerjaan, serta sokongan pengambilan dan latihan menerima suntikan fiskal terbesar, 
iaitu RM23.8 bilion, atau 43.3 peratus daripada jumlah suntikan langsung fiskal kerajaan. Diikuti oleh Bantuan 
Prihatin Nasional (BPN) yang menyumbang sebanyak 24.7 peratus dengan nilai RM13.6 bilion.  

Kajian itu bertujuan untuk menganggarkan kesan COVID-19 ke atas output dan nilai ditambah di Malaysia 
secara keseluruhan menggunakan model Input-Output (I-O) dan seterusnya untuk menentukan sektor yang 
paling terjejas akibat PKP.

SOROTAN KAJIAN

Analisis I-O boleh digunakan untuk mengkaji kesan kerugian ekonomi negara yang disebabkan oleh keadaan 
tidak dijangka seperti wabak atau bencana alam. Kanitkar (2020) menghasilkan jadual I-O bagi tahun 
2020 menggunakan pekali input tahun 2017 sebagai tahun rujukan bagi mengukur kerugian yang dialami 
oleh ekonomi India dan kesan COVID-19 ke atas permintaan dan penawaran tenaga eletrik. Berdasarkan 
metodologi ini, penemuan menunjukkan penggunaan model I-O dalam menganggarkan kerugian mengikut 
sektor dan keseluruhan ekonomi disebabkan perintah berkurung semasa COVID-19. Didapati ekonomi India 
berkemungkinan mengalami kerugian di antara 10 hingga 31 peratus daripada KDNKnya dan pembekalan 
tenaga eletrik harian daripada loji janakuasa yang berasaskan arang batu telah berkurangan hampir 26 peratus 
semasa perintah berkurung.

Galbusera & Giannopoulos (2018) telah membuat perbandingan analisis I-O dengan Simultaneous equation 
econometric models and CGE models ke atas bencana dengan mengambil kira gangguan bekalan dari sudut 
penawaran dan permintaan serta penilaian daya tahan ekonomi. Kajian menunjukkan model I-O mempunyai 
kelebihan dalam penggabungan dengan teknik analisis lain (Simultaneous equation econometric models and 
CGE models). Di samping itu, analisis I-O didapati relevan dalam membantu pembentukan dasar, terutamanya 
dari segi analisis kesan berskala besar dan penggunaan sumber yang efisien.

Hasegawa et al. (2009) menjalankan kajian nilai kerosakan dari sudut ekonomi yang disebabkan oleh banjir dan 
akibat daripada pemanasan global di Japan dengan menggunakan analisis I-O. Berdasarkan kajian tersebut, 
kerugian ekonomi yang terjejas secara langsung mengikut lokasi dan kesan tidak langsung bagi lokasi di luar 
kajian dapat dianggarkan. Keputusan menunjukkan bahawa kerugian langsung di antara 1.01 hingga 2.82 juta 
yen/hektar di 4 kawasan sungai. Manakala, jumlah kerugian (kerugian langsung dan tidak langsung) adalah 
1.66 hingga 1.76 kali besar berbanding kerugian langsung yang membayangkan skala kerugian tidak langsung 
turut signifikan berbanding kerugian langsung. Hasilnya juga menunjukkan bahawa industri sekunder dan 
tertiari mengalami lebih banyak kerugian tidak langsung berbanding industri primer. 

SUMBER DATA DAN METODOLOGI

Kajian ini menggunakan analisis I-O, yang boleh mengukur kesan perubahan dalam komponen permintaan 
akhir terhadap pertumbuhan ekonomi. Jadual I-O Malaysia 2020 dan data unjuran pertumbuhan ekonomi 
Kementerian Kewangan Malaysia 2020 telah digunakan untuk mendapatkan Jadual I-O Malaysia kontrafaktual 
2020 (Y2020f) yang menganggarkan laba tidak terealisasi tanpa pandemik bagi tujuan kajian tersebut. 
Menggunakan model Leontief nilai output berdasarkan jangkaan nilai permintaan akhir (Y2020f) untuk tahun 
2020 (penggunaan swasta, penggunaan kerajaan, pembentukan modal tetap kasar, perubahan dalam inventori 
dan eksport) telah dianggarkan.

Persamaan berikut telah digunakan untuk mengira kesan kerugian bagi menilai kesan kerugian ekonomi 
Malaysia ke atas komponen output dan nilai tambah.

X2020f2020f=(1-A2015)
-1Y2020f

				    di mana,

				    X2020f = output jangkaan bagi tahun 2020

				    A2015= pekali input bagi tahun 20151

				    Y2020f= nilai jangkaan permintaan akhir pada tahun 2020

				    1  Jadual I-O Malaysia 2015 digunakan sebagai tahun rujukan

PENEMUAN

Berdasarkan penemuan, impak pandemik COVID-19 ke atas keseluruhan ekonomi di Malaysia telah mengalami 
jumlah kerugian output dianggarkan sebanyak 10.7 peratus, seperti ditunjukkan dalam Jadual 1a. Perincian 
menunjukkan kerugian output sebenar adalah 5.9 peratus pada tahun 2020 disebabkan oleh pandemik 
COVID-19. Sementara itu, dianggarkan 4.8 peratus output tidak terealisasi pada 2020 akibat pandemik 
COVID-19.

Jadual 1a: Impak Ekonomi Akibat Pandemik COVID-19 terhadap Output dan Nilai Ditambah                
Malaysia bagi Tahun 2020

Jadual 1: Impak Ekonomi Akibat Pandemik COVID-19 terhadap
Output dan Nilai Ditambah Malaysia bagi Tahun 2020

Output (%) Nilai Ditambah (%)

Prestasi ekonomi sebenar di antara tahun 2019 dan 2020 -5.9 -6.5

Kerugian yang tidak terealisasi daripada situasi hipotetik tanpa pandemik -4.8 -5.5

Jumlah kerugian / Impak pandemik COVID-19 -10.7 -12.0

Carta 2: Perubahan peratusan Jumlah Impak, Impak Sebenar dan Penambahan yang tidak direalisasikan oleh Nilai Ditambah
Malaysia akibat pandemik COVID-19, 2020

Kerugian yang tidak terealisasi (2020f-2019)

Jumlah kerugian nilai ditambah yang diramalkan kesan pandemik COVID-19 adalah 12.0 peratus pada tahun 
2020. Daripada jumlah tersebut, kerugian ekonomi sebenar semasa pandemik pada 2020 adalah 6.5 peratus. 
Oleh itu, kerugian nilai tambah yang tidak terealisasi akibat pandemik adalah sebanyak 5.5 peratus.

Carta 1a: Perubahan peratusan Jumlah Impak, Impak Sebenar dan Kerugian yang Tidak Terealisasi 
oleh Output Malaysia akibat pandemik COVID-19, 2020

Majoriti aktiviti ekonomi menjadi perlahan dari segi impak terhadap output, akibat daripada gangguan dalam 
penawaran semasa pandemik, seperti ditunjukkan dalam (Carta 1a). sektor Perkhidmatan perniagaan & 
persendirian (27.9%), sektor Pembinaan (24.6%) dan sektor Penginapan dan makanan & minuman (18.9%) 
mengalami kerugian output terbesar berikutan industri ini tidak dibenarkan beroperasi pada kapasiti penuh.

Walau bagaimanapun, jumlah impak output bagi sektor Pertanian, perikanan dan perhutanan diramalkan 
meningkat sebanyak 3.7 peratus. Namun, output sebenar bertambah sebanyak 5.3 peratus disebabkan oleh 
kenaikan harga komoditi kelapa sawit.

Dari segi impak nilai tambah, sektor Kewangan & insurans dijangka mencatatkan nilai ditambah tidak terealisasi 
tertinggi dengan 16.8 peratus. Bagaimanapun, nilai ditambah sebenar sektor ini mencatatkan peningkatan 
sebanyak 2.7 peratus pada tahun 2020. Manakala, sektor Pembinaan mempunyai jumlah kerugian nilai 
tambah tertinggi dianggarkan sebanyak 24.5 peratus disebabkan kos input yang perlu dibayar walaupun pada 
hakikatnya kerja-kerja pembinaan tidak dapat dilaksanakan sepenuhnya berikutan PKP (Carta 1b).

Carta 1b Perubahan Peratusan Jumlah Impak, Impak Sebenar dan Kerugian yang Tidak Terealisasi 
oleh Nilai Ditambah Malaysia Akibat Pandemik COVID-19, 2020

Sumber: Jabatan Perangkaan Malaysia

Carta 1: Perubahan peratusan Jumlah Impak, Impak Sebenar dan Penambahan yang tidak direalisasikan oleh Output 
Malaysia akibat pandemik COVID-19, 2020

Kerugian yang tidak terealisasi (2020f-2019)



SOROTAN STATISTIK EKONOMI MALAYSIA - SIRI 4/2023SOROTAN STATISTIK EKONOMI MALAYSIA - SIRI 4/202314

KESIMPULAN

Secara keseluruhan, berdasarkan kajian ini, pandemik COVID-19 memberi kesan kepada keseluruhan ekonomi 
Malaysia dengan anggaran jumlah kerugian output sebanyak 10.7 peratus pada tahun 2020. Sementara 
itu, dianggarkan sebanyak 4.8 peratus daripada output tidak terealisasi pada tahun 2020 akibat pandemik 
COVID-19. Penemuan menunjukkan, kerugian impak nilai tambah dianggarkan pada 12.0 peratus. Manakala, 
nilai ditambah yang tidak terealisasi daripada situasi hipotetik tanpa pandemik ialah 5.5 peratus. Dari segi 
sektoral, sektor Pembinaan merekodkan impak kerugian nilai tambah tertinggi. Manakala sektor Perkhidmatan 
perniagaan & persendirian mencatatkan impak kerugian output tertinggi.

Walau bagaimanapun limitasi dalam pengiraan pertumbuhan mahupun pengurangan keseluruhan ekonomi, 
perbandingan data semasa sahaja tidak mencukupi terutama sekali dalam situasi tidak normal atau di luar 
jangkaan seperti pandemik ataupun bencana alam. Oleh itu, bagi mendapatkan jumlah sebenar impak atau 
kerugian kepada ekonomi, adalah perlu mengambil kira pendapatan yang sepatutnya diperoleh semasa situasi 
normal.

PRESTASI SEKTORAL

SOROTAN
STATISTIK
EKONOMI MALAYSIA SNAPSHOT

KEMENTERIAN EKONOMI
JABATAN PERANGKAAN MALAYSIA

Mac 2023: 6,718,223 tan metrik
Feb 2023: 6,601,545 tan metrik

-8.9%
10.5%

Feb 2023: 27,209 tan metrik
Jan 2023: 29,451 tan metrik

-2.7%
-39.3%

Feb 2023:
Jan 2023: 

3.6%
1.8%

Feb 2023: RM134.3b
Jan 2023: RM135.1b

14.7%
12.4%

Feb 2023: RM145.2b
Jan 2023: RM148.0b

10.3%
6.5%

Sumber: Sorotan Statistik Ekonomi Malaysia, Siri 4/2023, Jabatan Perangkaan Malaysia (DOSM)Perubahan Peratusan: Tahun ke Tahun

-1.4%
9.8%
1.4%

Mac 2023: RM129.7b
*Feb 2023: RM112.3b
Jan 2023: RM112.7b

Eksport

-1.8%
12.4%
2.2%

Mac 2023: RM103.0b
*Feb 2023: RM92.7b
Jan 2023: RM94.5b

Import

Bilangan Penduduk Bekerja
Feb 2023: 16.19 juta orang
Jan 2023: 16.16 juta orang

2.9%
3.0%

Kadar Pengangguran
Feb 2023: 3.5% 
Jan 2023: 3.6%

Indeks Harga Pengguna (IHP)
Mac 2023: 
Feb 2023:
Jan 2023: 

3.4%
3.7%
3.7%

Indeks Harga Pengeluar (IHPR)
Mac 2023: 
Feb 2023:
Jan 2023 : 

-2.9%
-0.8%
1.3%

*Seperti yang diterbitkan bagi bulan rujukan

Sumber: Lembaga Minyak Sawit Malaysia

Sumber: Lembaga Minyak Sawit Malaysia

Kelapa Sawit
Pengeluaran buah tandan segar pada Mac 2023 meningkat 1.8 peratus kepada 6,718,223 tan metrik 
berbanding Februari 2023 (6,601,545 tan metrik) (Carta 4). Walau bagaimanapun, perbandingan tahun ke 
tahun menunjukkan penyusutan sebanyak 8.9 peratus berbanding Mac 2022 (7,374,154 tan metrik).

Carta 4: Pengeluaran Buah Tandan Segar, Januari 2022 - Mac 2023

Purata penghasilan buah tandan segar Malaysia pada Mac 2023 meningkat 1.9 peratus kepada  
1.09 tan metrik/ha berbanding Februari 2023 (1.07 tan metrik/ha) (Jadual 2). Purata penghasilan buah tandan 
segar bagi Sabah/Sarawak meningkat sebanyak 6.7 peratus kepada 1.11 tan metrik/ha (Februari 2023:  
1.04 tan metrik/ha), manakala di Semenanjung Malaysia menurun sebanyak 2.7 peratus kepada  
1.08 tan metrik/ha (Februari 2023: 1.11 tan metrik/ha).

Jadual 2: Purata Penghasilan Buah Tandan Segar Mengikut Kawasan,                                      
Mac 2022 - Mac 2023 (Tan Metrik/Ha)

Pengeluaran minyak sawit mentah dan isirung sawit masing-masing meningkat 2.8 peratus (Mac 2023: 
1,288,354 tan metrik, Februari 2023: 1,253,664 tan metrik) dan 2.2 peratus (Mac 2023: 323,743 tan metrik, 
Februari 2023: 316,781 tan metrik). Pengeluaran minyak isirung sawit dan dedak isirung masing-masing pula 
menyusut sebanyak 1.2 peratus (Mac 2023: 157,590  tan metrik, Februari 2023:  159,485  tan   metrik) dan  
1.3 peratus (Mac 2023: 173,957 tan metrik, Februari 2023: 176,250 tan metrik).

Carta 1: Pengeluaran buah tandan segar, Januari 2022 - Mac 2023

Pengeluaran Buah Tandan Segar Bulan ke Bulan

Jadual 1: Purata Penghasilan Buah Tandan Segar Mengikut Kawasan,
Januari 2022 – Februari 2023 (Tan Metrik/Ha)

Wilayah
2022 2023

Jan Feb Mac Apr Mei Jun Jul Ogos Sept Okt Nov Dis Jan Feb Mac

Malaysia 1.10 0.99 1.18 1.17 1.20 1.26 1.28 1.45 1.51 1.54 1.45 1.38 1.19 1.07 1.09

Semenanjung Malaysia 1.07 1.07 1.32 1.28 1.30 1.38 1.40 1.52 1.57 1.61 1.49 1.41 1.19 1.11 1.08

Sabah/ Sarawak 1.12 0.93 1.06 1.08 1.11 1.17 1.18 1.39 1.46 1.48 1.41 1.36 1.19 1.04 1.11

Sumber: Lembaga Minyak Sawit Malaysia

Sumber: Jabatan Perangkaan Malaysia

Sumber: Lembaga Minyak Sawit Malaysia

PERTANIAN
Carta 5: Pengeluaran Produk Utama Kelapa Sawit, Januari 2022 - Mac 2023

Eksport minyak sawit dan minyak isirung sawit masing-masing meningkat 31.8 peratus (Mac 2023: 
1,486,233  tan  metrik, Februari 2023:1,127,953  tan metrik), 39.4 peratus (Mac 2023: 83,503  tan  metrik, 
Februari 2023: 59,888  tan metrik). Manakala eksport dedak isirung sawit pula menyusut 7.9 peratus  
(Mac 2023: 193,903 tan metrik, Februari 2023: 210,612 tan metrik).

Carta 6: Eksport Produk Minyak Sawit, Januari 2022 - Mac 2023

Import minyak sawit menyusut 24.3 peratus (Mac 2023: 39,772 tan metik, Februari 2023: 52,506 tan metrik) 
manakala import minyak isirung sawit meningkat 77.3 peratus (Mac 2023: 20,728 tan metrik, Februari 2023: 
11,694 tan metrik).

Carta 7: Import mengikut Produk Kelapa Sawit, Januari 2022 - Mac 2023

Carta 2: Pengeluaran mengikut produk utama kelapa sawit, Januari 2022 – Mac 2023

Carta 3: Eksport produk kelapa sawit, Januari 2022 - Mac 2023

1,281 

1,128 

1,486 

261.0
193.9
83.5

Jan Feb Mac Apr Mei Jun Jul Ogos Sept Okt Nov Dis Jan Feb Mac

2022 2023

0.0

200.0

400.0

600.0

800.0

1,000.0

1,200.0

1,400.0

1,600.0
Tan metrik (‘000)

Minyak Sawit Minyak isirung sawit Dedak isirung sawit Oleokimia

Carta 4: Import mengikut produk kelapa sawit, Januari 2022 – Mac 2023

Carta 2: Harga Purata Bulanan Bagi Getah Asli, Februari 2023

PERTANIAN

Carta 1: Pengeluaran Getah Asli, Januari 2021 – Februari 2023

Pengeluaran Bulan ke bulan

Getah
Pengeluaran getah asli menunjukkan penurunan 7.6 peratus kepada 27,209 tan metrik pada Februari 2023 
berbanding 29,451 tan metrik yang direkodkan pada bulan sebelumnya (Carta 8). Begitu juga, pengeluaran 
getah asli pada asas tahunan juga menurun 2.7 peratus (Februari 2022: 27,950 tan metrik).

Carta 8: Pengeluaran Getah Asli, Januari 2021 – Februari 2023

Sektor kebun kecil merupakan penyumbang utama kepada pengeluaran getah asli pada Februari 2023 iaitu  
87.3 peratus (23,745 tan metrik) dan selebihnya 12.7 peratus (3,464 tan metrik) adalah dari sektor estet. Pada 
asas bulanan, pengeluaran di sektor kebun kecil dan sektor estet masing-masing menunjukkan penurunan 
sebanyak 4.2 peratus dan 25.7 peratus. Sejajar dengan itu, perbandingan tahunan juga mencatatkan 
pengurangan dalam pengeluaran kebun kecil sebanyak 2.5 peratus dan sektor estet sebanyak 3.7 peratus 
berbanding Februari 2022.

Analisis perbandingan harga bulanan menunjukkan Lateks Pekat sebanyak 7.3 peratus (Februari 
2023: 538.55 sen sekilogram; Januari 2023: 502.05 sen sekilogram) dan 2.3 peratus (Februari 2023: 
474.50 sen sekilogram; Januari 2023: 463.84 sen sekilogram) bagi Sekerap. Harga bagi semua 
jenis Getah Mutu Malaysia (G.M.M) meningkat antara 1.2 peratus hingga 7.2 peratus. World Bank 
Commodity Price Data melaporkan harga bagi getah jenis TSR 20 (Technically Specified Rubber) dan  
SGP/MYS (Singapura/Malaysia) masing-masing menurun 0.7 peratus (daripada USD1.41/kg kepada 
USD1.40/kg) dan 0.8 peratus (daripada USD1.63/kg kepada USD1.62/kg). 

Carta 9: Harga Purata Bulanan Bagi Getah Asli, Februari 2022, Januari 2023 dan Februari 2023

Jumlah stok getah menurun 1.5 peratus pada Februari 2023 kepada 191,636 tan metrik berbanding  
194,563 tan metrik pada Januari 2023. Perbandingan tahun ke tahun menunjukkan stok menurun 41.0 peratus 
berbanding 324,658 tan metrik yang dicatatkan pada Februari 2022.

Sumber: Jabatan Perangkaan Malaysia

Sumber: Jabatan Perangkaan Malaysia

PERTANIAN
Carta 10: Stok Getah Asli, Januari 2021 – Februari 2023

Penggunaan domestik meningkat 1.6 peratus kepada 28,274 tan metrik berbanding 27,817 tan metrik pada 
Januari 2023. Penggunaan tahunan menunjukkan penurunan 29.5 peratus (Februari 2022: 40,093 tan metrik).

Carta 11: Penggunaan Domestik, Januari 2021 – Februari 2023

Eksport getah asli Malaysia berjumlah 48,393 tan metrik pada Februari 2023 meningkat 18.4 peratus berbanding 
Januari 2023 (40,867 tan metrik) dan meningkat 2.1 peratus dari 47,386 tan metrik pada bulan yang sama tahun 
lepas. China terus mendominasi sebagai pengimport tertinggi getah asli iaitu 56.9 peratus daripada jumlah 
keseluruhan eksport pada Februari 2023 diikuti Germany (7.3%), Turkiye (3.6%), United States of America 
(2.1%) dan Eqypt (1.5%).

Sarung tangan merupakan eksport utama produk berasaskan getah dengan kuantiti sebanyak  
43,423 tan metrik pada Februari 2023, meningkat sebanyak 10.0 peratus berbanding Januari 2023  
(39,480 tan metrik). Negara eksport utama sarung tangan getah ialah United States of America  
(12,111 tan metrik), China (3,972 tan metrik) dan Japan (2,745 tan metrik) seperti pada Jadual 3.

Carta 3: Stok Getah Asli, Januari 2021 – Februari 2023

Carta 4: Penggunaan Domestik, Januari 2021 – Februari 2023

Sumber: Jabatan Perangkaan Malaysia

Jadual 3: 10 Negara Eksport Tertinggi Sarung Tangan Getah, Januari 2023 dan Februari 2023
Jadual 1: 10 Negara Eksport Tertinggi Sarung Tangan Getah, 

Januari 2023 dan Februari 2023

Negara
Kuantiti (Tan metrik) Nilai (RM juta)

Januari 2023 Februari 2023 Januari 2023 Februari 2023

United States of America 11,784 12,111 314.0 307.2

China 3,664 3,972 63.7 72.0

Japan 2,605 2,745 77.3 80.1

Germany 1,598 2,497 41.7 57.9

United Kingdom 1,617 1,703 39.9 42.1

Brazil 1,523 1,697 25.2 27.9

India 1,927 1,471 24.6 21.6

Turkiye 759 1,073 13.7 18.6

Italy 656 1,022 14.0 18.8

Netherlands 872 1,008 22.4 26.3

Sumber: Jabatan Perangkaan Malaysia

INDUSTRI DAN PEMBUATAN
Indeks Pengeluaran Perindustrian (IPP)
Indeks Pengeluaran Perindustrian (IPP) Malaysia berkembang pada Februari 2023, dipacu oleh peningkatan 
dalam sektor Pembuatan.

IPP bertambah baik kepada 3.6 peratus pada Februari 2023 selepas merekodkan pertumbuhan sederhana 
sebanyak 1.8 peratus pada Januari 2023. Pengembangan pada Februari 2023 diterajui oleh kenaikan dalam 
sektor Pembuatan dengan 4.9 peratus dan sektor Elektrik dengan 1.1 peratus. Sebaliknya, pengeluaran 
Perlombongan menyusut secara marginal sebanyak 0.5 peratus selepas mencatatkan pertumbuhan positif 
selama lapan bulan berturut-turut (Carta 12). Dari segi perbandingan bulan ke bulan, IPP terus merosot sejak 
Disember 2022 dengan merekodkan negatif 5.1 peratus.

Carta 12: Indeks Pengeluaran Perindustrian, Tahun ke Tahun (%), Februari 2022 – Februari 2023

Sektor Pembuatan yang merupakan komponen terbesar dalam IPP, meningkat kepada 4.9 peratus pada 
Februari 2023 dipacu oleh pertumbuhan industri berorientasikan domestik yang meningkat 7.0 peratus 
manakala industri berorientasikan eksport tumbuh 3.9 peratus.

Pertumbuhan industri berorientasikan domestik mengatasi pertumbuhan Pembuatan nasional dengan 
mencatatkan 7.0 peratus pada Februari 2023, disokong oleh momentum positif yang dicatatkan dalam semua 
kumpulan kecuali Pembuatan minuman yang mencatatkan penurunan sebanyak 2.3 peratus. Sementara itu, 
peningkatan dalam pengeluaran industri berorientasikan eksport kepada 3.9 peratus pada Februari 2023 
didorong oleh Pembuatan minyak & lemak daripada sayuran & haiwan serta Pembuatan komputer, produk 
elektronik & optikal. Berbanding Januari 2023, sektor Pembuatan menguncup untuk bulan ketiga dengan 
mencatatkan negatif 3.9 peratus.

Output di sektor Perlombongan menyusut 0.5 peratus pada Februari 2023 yang dipengaruhi oleh penurunan 
kecil dalam kedua-dua indeks Minyak Mentah & Kondensat sebanyak 0.3 peratus dan indeks Gas Asli,  
0.5 peratus. Pada masa yang sama, indeks Perlombongan merosot 9.6 peratus berbanding bulan sebelum.

Prestasi IPP bagi negara rakan dagang utama pada Februari 2023 seperti United States of America (USA) 
mencatatkan penurunan sebanyak 0.2 peratus manakala Singapore merosot sebanyak 8.9 peratus. Sementara 
itu, Japan dan South Korea mencatatkan pertumbuhan negatif yang lebih kecil masing-masing sebanyak  
0.6 peratus dan 8.1 peratus.

Carta 1: Indeks Pengeluaran Perindustrian (Tahun ke Tahun), Januari 2022 – Februari 2023

Sumber: Jabatan Perangkaan Malaysia

Pembuatan
Nilai jualan sektor Pembuatan mencatatkan pertumbuhan dua digit iaitu 10.3 peratus dengan nilai  
RM145.2 bilion pada Februari 2023 (Carta 12). Pertumbuhan yang menggalakkan dalam nilai jualan sektor 
Pembuatan tersebut didorong oleh pertumbuhan kukuh dalam subsektor Kelengkapan pengangkutan & 
pembuatan lain (14.3%); Produk makanan, minuman & tembakau (14.0%) dan Peralatan elektrik & elektronik 
(10.0%).

Carta 12: Nilai Jualan Sektor Pembuatan, Februari 2022 – Februari 2023

Pada Februari 2023, nilai jualan industri berorientasikan eksport yang menyumbang 71.1 peratus daripada jumlah 
nilai jualan, merekodkan pengembangan 10.0 peratus berbanding 6.9 peratus pada Januari 2023. Tambahan 
lagi, nilai eksport Malaysia pada Februari 2023 berjumlah RM112.3 bilion, meningkat 9.8 peratus berbanding 
bulan yang sama pada 2022. Eksport barangan perkilangan yang merangkumi 85.0 peratus daripada jumlah 
eksport, berkembang 9.5 peratus tahun ke tahun kepada RM95.4 bilion dipacu oleh eksport kukuh dalam 
keluaran petroleum dan barangan elektrik & elektronik. Sementara itu, nilai jualan industri berorientasikan 
domestik meningkat kepada 11.0 peratus berbanding 5.6 peratus yang dicatatkan pada bulan sebelum.

Berdasarkan Survei Pembuatan Bulanan, seramai 2.35 juta orang pekerja yang terlibat dalam sektor 
Pembuatan, tumbuh 3.3 peratus pada Februari 2023. Kenaikan tersebut didorong oleh subsektor Produk 
makanan, minuman & tembakau (5.6%); Peralatan elektrik & elektronik (4.4%) dan Produk petroleum, kimia, 
getah & plastik (2.8%). Selaras dengan peningkatan bilangan pekerja, gaji & upah yang dibayar pada Februari 
2023 meningkat sebanyak 4.6 peratus tahun ke tahun iaitu berjumlah RM8.16 bilion. Di samping itu, purata gaji 
& upah bagi setiap pekerja mencatatkan peningkatan 1.3 peratus berbanding tahun sebelumnya dengan nilai 
RM3,474 manakala nilai jualan bagi setiap pekerja tumbuh sebanyak 6.8 peratus kepada RM61,796. 

Prospek sektor Pembuatan diramalkan dalam momentum positif pada separuh tahun kedua 2023, dengan 
jangkaan permintaan luaran yang lebih tinggi berikutan pemulihan dalam ekonomi global.

Carta 2: Nilai Jualan Sektor Pembuatan, Januari 2022 – Januari 2023

Sumber: Jabatan Perangkaan Malaysia

PERKHIDMATAN

Perdagangan Borong dan Runcit
Perdagangan Borong & Runcit Malaysia mencatatkan nilai jualan bulanan sebanyak RM134.3 bilion, yang 
mana bertumbuh 14.7 peratus pada Februari 2023.

Prestasi Nilai Jualan Februari 2023
Peningkatan 14.7 peratus bagi Perdagangan Borong & Runcit pada Februari 2023 disumbangkan oleh 
subsektor Perdagangan Runcit, yang mengatasi subsektor lain dengan peningkatan RM9.4 bilion atau  
19.2 peratus bagi mencatatkan RM58.2 bilion. Kenderaan Bermotor juga berkembang  36.1 peratus  
(+RM4.5 bilion) kepada RM16.9 bilion. Dalam tempoh yang sama, Perdagangan Borong meningkat 5.9 peratus 
(+RM3.3 bilion) kepada RM59.1 bilion (Paparan 1).

Paparan 1: Prestasi Sektor Perdagangan Borong & Runcit, Februari 2023

Walau bagaimanapun, bagi perbandingan bulan ke bulan, nilai jualan Perdagangan Borong & Runcit menyusut 
-0.6 peratus, disebabkan oleh Perdagangan Borong dan Perdagangan Runcit, masing-masing menurun 
-2.0 peratus dan -2.4 peratus. Sebaliknya, peningkatan bagi subsektor Kenderaan Bermotor mengurangkan 
penurunan keseluruhan dalam Perdagangan Borong & Runcit.

Prestasi Perdagangan Runcit
Pertumbuhan subsektor Perdagangan Runcit sebanyak 19.2 peratus pada Februari 2023 disokong oleh Jualan 
Runcit di Kedai Bukan Pengkhususan yang meningkat 21.1 peratus atau RM3.9 bilion kepada RM22.1 bilion. 
Kumpulan lain dalam subsektor ini juga merekodkan pertumbuhan positif iaitu Jualan Runcit di Kedai Khusus 
yang Menjual Barangan Lain  24.2 peratus, Jualan Runcit di Kedai Khusus yang Menjual Bahan Api Kenderaan 
45.9 peratus, Jualan Runcit Makanan, Minuman & Tembakau 18.4 peratus, Jualan Runcit di Kedai Khusus 
yang Menjual Peralatan Lain Isi Rumah  7.5 peratus, Jualan Runcit di Kedai Khusus yang Menjual Peralatan 
Komunikasi & Maklumat 8.0 peratus, Jualan Runcit Bukan di Kedai, Gerai atau Pasar 14.0 peratus dan Jualan 
Runcit di Gerai & Pasar 21.0 peratus (Carta 14).

Paparan 1: Prestasi Sektor Perdagangan Borong & Runcit, Februari 2023

Carta 1: Prestasi Subsektor Perdagangan Runcit, Februari 2023

Sumber: Jabatan Perangkaan Malaysia

PERKHIDMATAN

Sumber: Jabatan Perangkaan Malaysia

Carta 14: Prestasi Subsektor Perdagangan Runcit, Februari 2023

Prestasi Kenderaan Bermotor
Pertumbuhan 36.1 peratus dalam subsektor Kenderaan Bermotor disumbangkan oleh Jualan Kenderaan 
Bermotor yang melonjak 49.8 peratus atau RM3.1 bilion kepada RM9.3 bilion. Ini diikuti oleh Jualan Komponen 
& Aksesori Kenderaan Bermotor 22.6 peratus, Penyelenggaraan & Pembaikan Kenderaan Bermotor  
21.2 peratus dan Jualan, Penyelenggaraan & Pembaikan Motosikal 24.4 peratus (Carta 15).

Carta 15: Prestasi Subsektor Kenderaan Bermotor, Februari 2023

Prestasi Perdagangan Borong
Peningkatan 5.9 peratus bagi subsektor ini disumbangkan oleh Jualan Borong Barangan Isi Rumah yang 
meningkat RM1.7 bilion atau 15.8 peratus kepada RM12.5 bilion. Ini diikuti oleh Jualan Borong Makanan, 
Minuman & Tembakau 9.9 peratus, Jual Borong Bahan Mentah Pertanian & Haiwan Hidup 10.0 peratus dan 
Perdagangan Borong Tanpa Pengkhususan 6.1 peratus (Carta 16).

Sebaliknya, bagi perbandingan bulanan, Perdagangan Borong menurun -2.0 peratus, terutamanya disebabkan 
oleh Jualan Borong Makanan, Minuman & Tembakau yang menguncup -5.1 peratus.

Carta 2: Prestasi Subsektor Kenderaan Bermotor, Februari 2023

Sumber: Jabatan Perangkaan Malaysia

Sumber: Jabatan Perangkaan Malaysia

PERKHIDMATAN
Carta 16: Prestasi Subsektor Perdagangan Borong, Februari 2023

Prestasi Indeks Volum
Bagi indeks volum, Perdagangan Borong & Runcit pada Februari 2023 mencatatkan pertumbuhan  
10.6 peratus tahun ke tahun. Perkembangan ini disumbangkan oleh Kenderaan Bermotor yang meningkat  
24.0 peratus. Perdagangan Runcit dan Perdagangan Borong juga merekodkan pertumbuhan positif masing-masing  
13.9 peratus dan 3.4 peratus. Bagi indeks volum pelarasan musim, ia meningkat 5.5 peratus bulan ke bulan 
(Carta 17).

Carta 17: Prestasi Indeks Volum Sektor Perdagangan Borong & Runcit,                                                
Januari 2022 - Februari 2023

Carta 3: Prestasi Subsektor Perdagangan Borong, Februari 2023

Carta 4: Prestasi Indeks Volum Sektor Perdagangan Borong & Runcit, Februari 2023

Prestasi Indeks Jualan Runcit bagi Negara-Negara Terpilih
Jadual 4: Prestasi Indeks Jualan Runcit bagi Negara-Negara Terpilih,                                                    

Februari 2023 (Tahun ke Tahun)

Melihat kepada prestasi indeks jualan runcit di negara terpilih, Hong Kong, Singapore dan Indonesia mencatatkan 
pertumbuhan positif masing-masing sebanyak 29.6 peratus, 8.4 peratus dan 2.6 peratus pada Februari 2023 
seperti di Jadual 5. Pertumbuhan 29.6 peratus bagi Hong Kong adalah peningkatan terbesar dalam tempoh 
13 tahun, disokong oleh aktiviti ekonomi yang semakin baik, di samping pemulihan mendadak dalam ketibaan 
pelancong, serta kesan asas yang rendah pada bulan yang sama tahun sebelumnya. Pertumbuhan 8.4 peratus 
bagi Singapore juga disebabkan oleh asas yang rendah pada Februari tahun lepas memandangkan kebanyakan 
kedai ditutup pada perayaan Tahun Baru Cina yang jatuh pada 1 dan 2 Februari. Sementara itu, Indonesia 
berkembang 2.6 peratus pada Februari 2023, dipacu oleh Makanan, Minuman & Tembakau serta Pakaian.

Sebaliknya, United Kingdom dan South Korea mencatatkan pertumbuhan negatif pada bulan ini,  
masing-masing -3.7 peratus dan -0.8 peratus.

Prospek bagi Mac 2023
Mengenai prospek Borong & Runcit pada Mac 2023, sektor ini dijangka terus mencatatkan pertumbuhan positif 
tahun ke tahun meskipun pada kadar yang lebih perlahan. Trend yang sama dijangka bagi perbandingan bulan 
ke bulan, sebahagiannya disumbangkan oleh hari bekerja yang lebih panjang pada bulan Mac berbanding 
Februari. Selain itu, perbelanjaan yang dibuat sebelum Ramadan dan sesi persekolahan baharu bermula pada 
Mac turut menyumbang kepada peningkatan jualan terutamanya dalam Perdagangan Runcit. Bagi subsektor 
Kenderaan Bermotor, jualan dijangka akan meningkat melebihi Februari 2023, didorong oleh penghantaran 
segera oleh syarikat yang mempunyai tahun kewangan berakhir pada 31 Mac 2023 serta kempen promosi 
musim perayaan Hari Raya dan bagi memenuhi tempahan yang dibuat semasa tempoh pengecualian cukai 
jualan.

Jadual 1: Nilai Jualan Bagi Negara-Negara Terpilih, Februari 2023 (Tahun ke Tahun)

Singapore Hong Kong United Kingdom Republic of Korea Indonesia

8.4 29.6 -3.7 -0.8 2.6

Sumber: Laman web rasmi agensi statistik terpilih

Sumber: Jabatan Perangkaan Malaysia

SEKTOR LUARAN
Perdagangan Barangan
Ekonomi Malaysia pada Februari 2023 mengekalkan trend positif sebagaimana yang ditunjukkan oleh 
indikator ekonomi bulanan utama Malaysia. Berdasarkan perbandingan tahunan, nilai jualan sektor pembuatan 
meningkat 10.3 peratus, begitu juga Indeks Pengeluaran Perindustrian (+3.6%), nilai jualan Perdagangan 
Borong & Runcit (+14.7%) serta Indeks Volum Perdagangan Borong dan Runcit (+10.6%). Manakala, 
bilangan penduduk bekerja terus meningkat dengan pertumbuhan bulanan 0.2 peratus. Jumlah perdagangan 
Malaysia kembali merekodkan pertumbuhan dua angka pada Februari 2023, meningkat 11.0 peratus kepada  
RM205.0 bilion. Eksport bertumbuh 9.8 peratus kepada RM112.3 bilion, manakala import berkembang  
12.4 peratus kepada RM92.7 bilion. Oleh itu, lebihan dagangan menyusut 1.3 peratus tahun ke tahun kepada 
RM19.6 bilion. Berbanding Januari 2023, eksport, import dan jumlah dagangan masing-masing menyusut 
masing-masing 0.3 peratus, 1.9 peratus dan 1.1 peratus. Secara keseluruhan, lebihan dagangan meningkat 
7.9 peratus. 

Kenaikan eksport pada Februari 2023 didorong terutamanya oleh peningkatan ke Singapore yang meningkat 
RM4.0 bilion, diikuti oleh United States of America (U.S.A.) (+RM1.9 bilion), Hong Kong (+RM1.4 bilion) dan 
Republic of Korea (+RM1.0 bilion). Sementara itu, peningkatan import pula ditunjangi oleh kenaikan dari  
Saudi Arabia (+RM2.8 bilion), diikuti oleh China (+RM2.6 bilion), Taiwan (+RM1.8 bilion), Australia  
(+RM1.2 bilion), Singapore (+RM970.1 juta) dan European Union (E.U.) (+RM875.3 juta). Perdagangan 
Malaysia pada Februari 2023 dipacu oleh China, Singapore, U.S.A. dan E.U. dengan jumlah sumbangan  
47.1 peratus (Februari 2022: 47.4%).

Eksport barangan Malaysia pada Februari 2023 menokok RM10.0 bilion kepada RM112.3 bilion daripada 
RM102.3 bilion pada bulan yang sama tahun sebelumnya Trend positif ini disumbangkan terutamanya oleh 
Keluaran petroleum bertapis (+RM4.8 bilion, +73.6%), Barangan elektrik dan elektronik (E&E) (+RM4.6 bilion, 
+11.7%), Gas asli cecair (LNG) (+RM1.3 bilion, +32.9%), Petroleum mentah (+RM781.6 juta, +50.6%) seperti 
di Carta 17. Namun, eksport Sarung tangan getah dan Minyak kelapa sawit & hasil keluaran berasaskan 
minyak kelapa sawit mengekalkan trend negatif dengan masing-masing menurun RM1.4 bilion (-14.9%) dan 
RM884.3 juta (-47.3%). Barangan E&E, Keluaran petroleum bertapis dan Minyak kelapa sawit & hasil keluaran 
berasaskan minyak kelapa sawit merupakan produk eksport utama Malaysia pada Februari 2023 dengan 
sumbangan agregat 56.8 peratus (Februari 2022: 54.4%).

Carta 18: Perubahan Peratusan Tahunan Eksport Malaysia mengikut                                                       
10 Barang Utama dan Terpilih (%), Februari 2023

Sumber: Laman web rasmi agensi statistik negara terpilih

Sumber: Jabatan Perangkaan Malaysia

Prestasi import Malaysia terus mengekalkan momentum positif pada Februari 2023, mencatatkan kenaikan 
12.4 peratus tahun ke tahun kepada RM92.7 bilion daripada RM82.5 bilion pada Februari 2022. Peningkatan 
import dipacu oleh Keluaran petroleum bertapis (+RM4.9 bilion, +63.6%),  Petroleum mentah (+RM4.7 bilion, 
+865.6%) dan Barangan E&E (+RM1.2 bilion, +4.5%) seperti di Carta 18. Barangan E&E, Keluaran petroleum 
bertapis dan Petroleum mentah menjadi penyumbang utama kepada import barangan Malaysia pada Februari 
2023 dengan sumbangan kumulatif 48.2 peratus (Februari 2022: 41.1%).

Carta 19: Perubahan Peratusan Tahunan Import Malaysia mengikut                                                          
10 Barang Utama dan Terpilih (%), Februari 2023

Mendepani senario ekonomi global yang tidak menentu, prestasi perdagangan rakan dagang utama turut 
merekodkan pertumbuhan bercampur-campur seperti di Carta 20. 

Carta 20: Perubahan Pertausan Tahunan Eksport dan Import bagi                                                            
10 Rakan Dagangan Utama Malaysia (%), Februari 2023
Carta 3: 10 Rakan Dagangan Utama Malaysia, Februari 2023 (Perubahan Peratusan Tahunan)

Sumber: Jabatan Perangkaan Malaysia

Statistik perdagangan antarabangsa mengikut negeri bagi bulan rujukan Februari 2023 menunjukkan peningkatan 
RM20.3 bilion atau 11.0 peratus dalam jumlah dagangan kepada RM205.0 bilion, tahun ke tahun. Peningkatan 
jumlah dagangan disumbangkan oleh prestasi yang memberangsangkan dari kebanyakan negeri terutamanya 
Johor meningkat sebanyak RM12.4 bilion (+34.6%), diikuti oleh Pulau Pinang RM3.9 bilion (+7.9%), Selangor 
RM2.5 bilion (+6.1%),W.P. Kuala Lumpur RM2.1 bilion (+21.3%), Melaka RM2.0 bilion (+62.8%), Negeri 
Sembilan RM542.5 juta (+12.0%), Kelantan RM371.2 juta (+107.6%), Sarawak RM309.5 juta (+2.7%), Pahang 
RM98.7 juta (+2.3%) dan Perlis RM34.3 juta (+18.5%). Walau bagaimanapun, penurunan jumlah dagangan 
direkodkan di W.P. Labuan RM1.1 bilion (-50.9%), Kedah RM1.0 bilion (-9.8%), Sabah RM793.3 juta (-21.4%), 
Perak RM558.9 juta (-11.8%) dan Terengganu RM253.0 juta (-11.4%) seperti di Paparan 2.

Jumlah eksport pada bulan Februari 2023 meningkat sebanyak RM10.0 bilion (+9.8%) berbanding 
bulan yang sama tahun sebelumnya. Eksport lebih tinggi direkodkan bagi kebanyakan negeri iaitu Johor  
(+RM5.0 bilion), Pulau Pinang (+RM3.0 bilion), W.P. Kuala Lumpur (+RM2.1 bilion), Sarawak (+RM1.2 
bilion), Negeri Sembilan (+RM450.8 juta), Melaka (+RM424.7 juta), Kelantan (+RM333.0 juta), Terengganu  
(+RM159.1 juta) dan Selangor (+RM56.1 juta). Walau bagaimanapun, eksport menyusut di W.P. 
Labuan (-RM1.1 bilion), Sabah (-RM559.6 juta), Kedah (-RM426.6 juta), Perak (-RM397.1 juta), Pahang  
(-RM79.6 juta) dan Perlis (-RM19.0 juta).

Pada masa yang sama, import juga meningkat RM10.3 bilion (+12.4%) pada bulan Februari 
2023 berbanding bulan yang sama tahun sebelumnya. Peningkatan import dipacu oleh 
import yang lebih tinggi oleh kebanyakan negeri iaitu Johor (+RM7.4 bilion), Selangor  
(+RM2.5 bilion), Melaka (+RM1.6 bilion), Pulau Pinang (+RM882.9 juta), Pahang (+RM178.2 juta),  
Negeri Sembilan (+RM91.7 juta), Perlis (+RM53.3 juta) dan Kelantan (+RM38.1 juta). Walau bagaimanapun, 
import menyusut di Sarawak (-RM936.3 juta), Kedah (-RM558.6 juta), Terengganu (-RM412.1 juta),  
Sabah (-RM233.7 juta), Perak (-RM161.8 juta), W.P. Kuala Lumpur (-RM69.7 juta) dan W.P. Labuan  
(-RM11.6 juta).

Lima negeri kekal menguasai eksport negara dengan menyumbang 82.7 peratus daripada jumlah eksport. 
Pulau Pinang kekal sebagai pengeksport utama dengan sumbangan 29.7 peratus, diikuti oleh Johor (21.5%), 
Selangor (17.6%), Sarawak (8.6%) dan W.P. Kuala Lumpur (5.4%). Sementara itu, bagi import, Selangor 
merupakan penyumbang utama dengan 26.0 peratus, diikuti oleh Johor (26.0%), Pulau Pinang (21.5%),  
W.P. Kuala Lumpur (6.2%) dan Kedah (4.9%). 

Paparan 2: Eksport dan Import mengikut Negeri, Februari 2022 dan Februari 2023

Nota: 
1.Aktiviti eksport dan import yang berlaku di kawasan Supra (merangkumi aktiviti pengeluaran yang melangkaui pusat kepentingan ekonomi 
utama bagi mana-mana negeri) atau perikraran yang dilakukan oleh ejen penghantar tidak termasuk dalam infografik ini. 

2.Nilai eksport dan import bagi W.P. Kuala Lumpur adalah termasuk W.P. Putrajaya. 

Jumlah dagangan Malaysia pada Mac 2023 meningkat 13.5 peratus daripada RM205.0 bilion pada 
Februari 2023 kepada RM232.7 bilion setelah enam bulan berturut-turut merekodkan pertumbuhan bulanan 
negatif. Eksport, import dan lebihan dagangan meningkat, masing-masing 15.5 peratus, 11.1 peratus dan 
36.4 peratus. Sementara itu, tahun ke tahun, perdagangan Malaysia menyusut buat pertama kali sejak 
November 2020, menurun secara marginal 1.6 peratus didorong penurunan ketara harga komoditi. Eksport 
mencatatkan penurunan 1.4 peratus kepada RM129.7 bilion, manakala import berkurang 1.8 peratus kepada  
RM103.0 bilion. Imbangan dagangan kekal mencatat lebihan dengan nilai RM26.7 bilion, bertumbuh 0.2 peratus 
tahun ke tahun.

Menurut Global Trade Update, United Nations Conference on Trade and Development (UNCTAD), yang 
dikeluarkan pada 23 Mac 2023, prestasi perdagangan barangan global dijangka mendatar, meningkat  
1.0 peratus dari segi nilai bagi suku tahun pertama 2023. Walaupun menyederhana dari sudut nilai, volum 
perdagangan dijangka terus berkembang pada tempoh yang sama mengambil kira prestasi pada suku tahun 
terakhir 2022. Peningkatan dalam volum menunjukkan bahawa permintaan global untuk barangan import kekal 
tinggi. Di sebalik tinjauan perdagangan global yang kekal tidak menentu, laporan ini lebih optimistik untuk 
separuh tahun kedua 2023. Adalah diharapkan faktor positif dapat mengatasi trend negatif.

Nota: Artikel ini merujuk kepada statistik awalan daripada penerbitan bulan rujukan.

Sumber: Jabatan Perangkaan Malaysia

SENARIO BURUH
Senario Buruh
Prestasi tenaga buruh yang lebih baik telah diperhatikan pada Februari 2023 berikutan operasi berterusan 
semua aktiviti ekonomi dan sosial sejajar dengan permintaan domestik yang lebih tinggi dan pembukaan semula 
pelancongan ke luar negara di China. Sehubungan itu, lebih banyak peluang pekerjaan telah diwujudkan, yang 
membawa kepada peningkatan bilangan tenaga buruh dalam pasaran untuk memenuhi keperluan industri. 
Keadaan ini memacu pemulihan pertumbuhan ekonomi negara yang stabil dan menggalakkan semula pasaran 
buruh.

Bagi situasi pasaran buruh pada Februari 2023, bilangan penduduk bekerja meningkat sebanyak 0.2 peratus 
(30.0 ribu orang), mencecah 16.19 juta orang (Januari 2023: 16.16 juta orang). Justeru, nisbah guna tenaga 
kepada penduduk yang menunjukkan keupayaan sesebuah ekonomi untuk mewujudkan guna tenaga, 
meningkat 0.1 mata peratus kepada 67.4 peratus (Januari 2023: 67.3%). 

Dari segi perbandingan tahunan, bilangan guna tenaga terus meningkat sebanyak 2.9 peratus atau bersamaan 
458.4 ribu orang berbanding 15.73 juta orang pada Februari 2022, manakala guna tenaga kepada penduduk 
meningkat 1.1 mata peratus, daripada 66.3 peratus (Februari 2022) (Carta 21).

Mengikut sektor ekonomi, guna tenaga dalam sektor Perkhidmatan kekal dalam trend menaik sebahagian 
besarnya dalam Perkhidmatan makanan & minuman; Perdagangan borong & runcit; dan Pentadbiran & khidmat 
sokongan. Trend yang sama dilihat dalam sektor Pembuatan, Pembinaan, Perlombongan & pengkuarian dan 
Pertanian.

Carta 21: Penduduk Bekerja dan Nisbah Guna Tenaga kepada Penduduk,                                            
Januari 2020 – Februari 2023

Berikutan operasi berterusan semua aktiviti perniagaan pada bulan Februari 2023, bilangan penduduk bekerja 
yang tidak bekerja sementara waktu berkurang sebanyak 1.2 ribu orang (-1.5%) kepada 80.1 ribu orang 
(Januari 2023: 81.3 ribu orang). Secara tahunan, kategori ini juga turun sebanyak 10.0 peratus (-8.9 ribu orang) 
berbanding Februari 2022 (-89.0 ribu orang). Kumpulan ini, yang kemungkinan besar tidak dapat bekerja buat 
sementara waktu, tidak diklasifikasikan sebagai penganggur kerana mereka mempunyai pekerjaan untuk 
kembali bekerja.

Melihat kepada kategori pekerjaan, kategori pekerja merangkumi 75.7 peratus, yang merupakan 
komposisi terbesar orang bekerja kekal meningkat pada Februari 2023, dengan pertambahan 
sebanyak 0.1 peratus iaitu 12.6 ribu orang merekodkan seramai 12.25 juta orang (Januari 2023:  
12.24 juta orang). Begitu juga, penduduk bekerja sendiri juga menunjukkan trend yang sama, meningkat 
sebanyak 0.5 peratus (14.7 ribu orang) mencapai sejumlah 2.89 juta orang (Januari 2023: 2.88 juta orang) 
(Carta 22).

SENARIO BURUH

Sumber: Jabatan Perangkaan Malaysia

Carta 22: Penduduk Bekerja mengikut Taraf Pekerjaan, Januari 2023 dan Februari 2023

Analisis lanjut brerkenaan situasi pengangguran, bilangan penganggur pada Februari 2023 terus 
berkurang, dengan penurunan sebanyak 0.7 peratus (-4.2 ribu orang) kepada 591.9 ribu orang (Januari 
2023: 596.1 ribu orang). Justeru, kadar pengangguran pada bulan tersebut menurun sebanyak  
0.1 mata peratus kepada 3.5 peratus (Januari 2023: 3.6 peratus).

Berbanding dengan bulan yang sama tahun sebelumnya, bilangan penganggur juga menunjukkan trend 
penurunan, dengan pengurangan sebanyak 11.9 peratus atau 79.9 ribu orang (Februari 2022: 671.8 ribu 
orang). Oleh itu, kadar pengangguran menurun sebanyak 0.6 mata peratus berbanding Februari tahun lepas 
(4.1%) (Carta 23).

Carta 23: Penganggur dan Kadar Pengangguran, Januari 2020 – Februari 2023

Lebih separuh (80.3%) daripada jumlah penganggur adalah mereka yang bersedia untuk bekerja 
dan aktif mencari pekerjaan, atau penganggur aktif. Kategori ini berkurang sebanyak 1.3 peratus  
(-6.1 ribu orang) kepada 475.5 ribu orang (Januari 2023: 481.6 ribu orang). Mengikut tempoh 
pengangguran bagi penganggur aktif, 61.0 peratus adalah mereka yang menganggur kurang daripada 
tiga bulan, manakala mereka yang menganggur lebih daripada setahun merangkumi 6.3 peratus. 
Sementara itu, penganggur yang tidak aktif atau mereka yang percaya bahawa tiada pekerjaan 
tersedia meningkat sebanyak 1.7 peratus (1.9 ribu orang) mencatatkan 116.4 ribu orang (Januari 2023:  
114.5 ribu orang) (Carta 24).

Carta 24: Kategori Penganggur dan Tempoh Menganggur, Januari 2023 dan Februari 2023

Selain itu, kadar pengangguran bagi belia berumur 15 hingga 24 tahun menurun sebanyak 0.2 mata peratus 
kepada 11.3 peratus, mencatatkan bilangan penganggur belia seramai 320.8 ribu orang pada bulan tersebut 
(Januari 2023: 328.8 ribu orang). Pada masa yang sama, kadar pengangguran dalam kalangan belia berumur 
15 hingga 30 tahun kekal pada kadar 7.0 peratus, dengan bilangan 450.2 ribu penganggur belia (Januari 2023: 
7.0%; 449.7 ribu orang) (Carta 25).

Carta 25: Penganggur Belia dan Kadar Pengangguran Belia, Januari 2020 – Februari 2023

Selari dengan prestasi pasaran buruh yang lebih baik pada Februari 2023, bilangan tenaga buruh terus 
merekodkan trend menaik, dengan peningkatan bulan ke bulan sebanyak 0.2 peratus atau bersamaan dengan 
25.8 ribu orang mencatatkan 16.78 juta orang (Januari 2023: 16.76 juta orang) dengan kadar penyertaan 
tenaga buruh (KPTB) yang lebih tinggi iaitu pada 69.9 peratus (Januari 2023:  69.8%). Perbandingan tahun ke 
tahun, bilangan tenaga buruh meningkat sebanyak 2.3 peratus iaitu 378.5 ribu orang berbanding 16.40 juta 
orang pada tahun sebelumnya. Oleh itu, KPTB meningkat sebanyak 0.8 mata peratus berbanding Februari 
2022 (69.1%) (Carta 26).

Sumber: Jabatan Perangkaan Malaysia

Carta 26: Tenaga buruh dan KPTB, Januari 2020 – Februari 2023

Bagi kumpulan tidak aktif pula, bilangan penduduk di luar tenaga buruh pada Februari 2023 terus berkurang 
dengan penurunan sebanyak 1.6 ribu orang (-0.02%) kepada 7.24 juta orang (Januari 2023: 7.24 juta orang). 
Begitu juga, secara tahunun, bilangan penduduk di luar tenaga buruh menurun sebanyak 84.0 ribu orang atau 
1.1 peratus (Februari 2022: 7.32 juta orang). Komposisi utama luar tenaga buruh adalah disebabkan oleh 
kategori kerja rumah/ tanggungjawab keluarga dengan 43.0 peratus diikuti oleh bersekolah/ latihan dengan 
40.8 peratus (Carta 27).

Carta 27: Peratus Sumbangan Penduduk Luar Tenaga Buruh mengikut Sebab Tidak Mencari Pekerjaan, 
Januari 2023 dan Februari 2023

Walaupun pelbagai cabaran dihadapi oleh ekonomi Malaysia, kesinambungan pengoperasian semua aktiviti 
ekonomi dan aktiviti pelancongan akan membawa kepada pertumbuhan ekonomi lebih berkembang yang 
disokong oleh permintaan domestik yang lebih tinggi. Justeru, momentum pemulihan pasaran buruh dijangka 
berterusan sejajar dengan jangkaan trend pertumbuhan ekonomi negara yang kekal memberangsangkan pada 
2023.

HARGA
Indeks Harga Pengguna
Inflasi Malaysia pada Februari 2023 kekal pada 3.7 peratus berbanding Januari 2023 (Carta 28). Kenaikan 
inflasi di Malaysia didorong oleh Restoran & Hotel (7.4%) dan Makanan & Minuman Bukan Alkohol (7.0%). 
Namun begitu, peningkatan lebih perlahan bagi kumpulan Pengangkutan iaitu 3.7 peratus berbanding Januari 
2023 (4.0%) sedikit sebanyak telah mengimbangi inflasi Malaysia daripada terus meningkat lebih tinggi. 

Selain itu, kenaikan inflasi di Malaysia turut didorong oleh kenaikan kumpulan Hiasan, Perkakasan 
& Penyelenggaraan Isi Rumah (3.4%); Pelbagai Barangan & Perkhidmatan (2.5%) dan 
Kesihatan (1.8%). Perumahan, Air, Elektrik, Gas & Bahan Api Lain dan Perkhidmatan Rekreasi 
& Kebudayaan masing-masing merekodkan peningkatan 1.7 peratus, manakala Pendidikan 
meningkat sebanyak 1.6 peratus. Kedua-dua Minuman Alkohol & Tembakau dan Pakaian & Kasut  
masing-masing meningkat sebanyak 0.8 peratus dan 0.4 peratus berbanding Februari 2022.

Carta 28: IHP Keseluruhan, Restoran & Hotel dan Makanan & Minuman Bukan Alkohol,                  
Tahun ke Tahun (%), Februari 2022 – Februari 2023

Inflasi Pengangkutan menunjukkan peningkatan yang lebih perlahan kepada 3.7 peratus pada 
Februari 2023 berbanding Januari 2023 (4.0%) disebabkan oleh peningkatan sederhana subkumpulan 
Pengurusan alat pengangkutan persendirian menyederhana kepada 2.9 peratus berbanding  
3.3 peratus pada Januari 2023. Selain itu, peningkatan subkumpulan Perkhidmatan  
pengangkutan (18.8%) dan Pembelian kenderaan (1.9%) turut menyumbang kepada kenaikan kumpulan ini.

Peningkatan purata harga Petrol tanpa plumbum RON97 mereda kepada 4.4 peratus  
(RM3.35 seliter) berbanding 9.5 peratus yang direkodkan pada Januari 2023 (RM3.35 seliter). Peningkatan 
sederhana bagi harga minyak ini adalah kesan daripada penurunan harga minyak mentah Brent (-13.6%) 
kepada USD82.71 setong pada Februari 2023 (Carta 28).

Carta 1: IHP Keseluruhan, Pengangkutan dan Makanan & Minuman Bukan Alkohol 
(Tahun ke Tahun), Feb 2022 – Feb 2023

Carta 2: Purata Harga Bahan Api, Feb 2022 – Feb 2023

Carta 29: Purata Harga Bahan Api, Februari 2022 – Februari 2023

Kumpulan Makanan & Minuman Bukan Alkohol menyumbang 29.5 peratus daripada keseluruhan 
wajaran Indeks Harga Pengguna (IHP) telah merekodkan peningkatan yang lebih tinggi iaitu  
7.0 peratus berbanding Januari 2023 (6.7%). Peningkatan kumpulan  ini disumbangkan terutamanya oleh 
komponen Makanan di rumah yang mencatatkan peningkatan lebih tinggi kepada 5.8 peratus berbanding  
5.1 peratus pada Januari 2023. Namun begitu, komponen Makanan di luar rumah telah mencatatkan kenaikan 
yang lebih rendah 8.9 peratus berbanding Januari 2023 (9.3%) (Jadual 5).

Jadual 5: Perubahan Peratus Subkumpulan Makanan & Minuman Bukan Alkohol, (Tahun ke Tahun), 
Februari 2023

Jangkaan keadaan cuaca bertambah baik akan mendorong peningkatan pengeluaran sayur-sayuran dan 
menstabilkan bekalan sayur-sayuran di pasaran. Ini dijangka akan memberi kesan langsung kepada inflasi 
Malaysia. Pada masa yang sama, penetapan harga runcit maksimum minyak masak kemasan botol bagi satu 
hingga lima kilogram yang dilaksanakan oleh Kerajaan turut membantu meredakan inflasi Kumpulan Makanan 
& Minuman Bukan Alkohol. Di samping itu, penurunan purata harga Petrol tanpa plumbum RON97 yang selari 
dengan penurunan harga minyak mentah Brent sedikit sebanyak mengimbangi inflasi Malaysia daripada terus 
meningkat lebih tinggi.

Inflasi Malaysia pada Mac 2023 mereda kepada 3.4 peratus dengan indeks mencatatkan 129.9 berbanding 
125.6 pada bulan yang sama pada 2022.

Kumpulan Utama Wajaran Tahun ke Tahun (%)
Februari 2023

Makanan & Minuman Bukan Alkohol 29.5 7.0

Makanan 28.4 7.1

Makanan Di Rumah 16.9 5.8

Beras, Roti & Bijirin Lain 3.5 6.7

Daging 2.5 9.0

Ikan & Makanan Laut 4.0 3.2

Susu, Keju & Telur 1.5 6.6

Minyak & Lemak 0.6 0.6

Buah-buahan 1.2 4.7

Sayur-sayuran 2.1 5.8

Gula, Jem, Madu, Coklat & Manisan 0.6 3.6

Keluaran Makanan t.t.t.l. 1.0 8.8

Makanan Di Luar Rumah 11.5 8.9

Kopi, Teh, Koko & Minuman Bukan Alkohol 1.1 5.0

Jadual 1: Subkumpulan Makanan & Minuman Bukan Alkohol, Februari 2023
(Perubahan Peratusan)

Indeks Harga Pengeluar (IHPR) Pengeluaran Tempatan
Kadar Indeks Harga Pengeluar Malaysia yang mengukur harga barangan di pintu kilang turun kepada negatif 
0.8 peratus pada Februari 2023 berbanding 1.3 peratus pada Januari 2023. Ini merupakan penurunan kali 
pertama sejak Januari 2021 disebabkan oleh kesan asas dan harga komoditi utama yang lebih rendah.

Analisis mengikut sektor, trend penurunan ini terutamanya disebabkan oleh penurunan dalam sektor Pertanian, 
perhutanan & perikanan dan Perlombongan. Indeks Pertanian, perhutanan & perikanan turun negatif  
menyusut negatif 26.1 peratus (Januari 2023: -20.9%) dengan indeks Buah tandan segar kelapa 
sawit melaporkan penurunan negatif 40.5 peratus pada Februari 2023. Pada masa yang sama, indeks 
Perlombongan turun kepada negatif 6.5 peratus (Januari 2023: -2.2%) disebabkan terutamanya oleh 
penurunan indeks Pengekstrakan petroleum mentah sebanyak negatif 16.1 peratus. Sementara itu, 
indeks Pembuatan meningkat 3.0 peratus pada Februari 2023 menyederhana daripada 4.5 peratus 
pada bulan sebelumnya. Ini disebabkan oleh peningkatan bagi indeks Pembuatan komputer, produk 
elektronik & optikal (8.5%). Manakala bagi sektor utiliti, indeks Bekalan air dan Bekalan elektrik & gas  
masing-masing meningkat 3.7 peratus dan 1.0 peratus.

Dari segi perbandingan bulan ke bulan, IHPR Pengeluaran Tempatan menurun kepada negatif  
0.2 peratus pada Februari 2023 berbanding negatif 0.8 peratus pada bulan sebelumnya. Semua sektor  
mencatatkan penurunan kecuali sektor Bekalan elektrik & gas yang kekal tidak berubah. Indeks 
Perlombongan menurun kepada negatif 0.9 peratus, kesan daripada indeks Pengekstrakan 
petroleum mentah yang susut kepada negatif 1.2 peratus pada Februari 2023. Indeks Pembuatan 
turun kepada negatif 0.2 peratus disebabkan oleh penurunan indeks Pembuatan kok & produk 
petroleum bertapis (-0.9%), Pembuatan kimia & produk kimia (-0.8%) dan Pembuatan produk getah 
& plastik (-0.6%). Selain itu, sektor Pertanian, perhutanan dan perikanan turun kepada negatif  
0.1 peratus, disebabkan oleh penurunan indeks Perikanan (-3.9%) dan Penanaman tanaman kekal  
(-0.1%). Sementara itu, indeks Bekalan air turun negatif 0.3 peratus. (Jadual 6)

Jadual 6: Indeks Harga Pengeluar (IHPR) Pengeluaran Tempatan mengikut Sektor,                        
Januari 2022, Febaruari 2022 dan Februari 2023

Indeks bahan mentah untuk indeks pemprosesan selanjutnya terus menurun sebanyak negatif  
16.9 peratus pada Februari 2023 (Januari 2023: -12.4%) berikutan penurunan negatif 20.3 peratus dalam 
Bahan bukan makanan. Walau bagaimanapun, Bahan perantaraan, bekalan & komponen meningkat sederhana  
3.3 peratus pada Februari 2023 (Januari 2023: 5.1%) disebabkan oleh Bekalan (10.8%), Bahan api yang diproses 
& pelincir (8.9%) dan Bahan & komponen untuk pembinaan (4.3%). Barang siap mencatatkan peningkatan  
4.0 peratus (Januari 2023: 4.5%) disebabkan oleh indeks Kelengkapan modal (4.9%) dan Barangan pengguna 
siap (3.0%).

Jadual 5: Indeks Harga Pengeluar (2010=100) 
Pengeluaran Tempatan mengikut Sektor, Malaysia

Sektor Kod Wajaran
Indeks

Perubahan Peratus (%)

Tahun ke Tahun Bulan ke Bulan

Feb 
2023

Feb
2022

Jan
2022

Feb
2023

Feb
2022

Jan
2022

Feb
2023

JUMLAH 100.00 118.4 9.7 1.3 -0.8 2.0 -0.8 -0.2
Pertanian, perhutanan & 
perikanan A 6.73 121.7 17.7 -20.9 -26.1 6.9 0.2 -0.1

Perlombongan B 7.93 97.1 23.3 -2.2 -6.5 3.6 -2.8 -0.9

Pembuatan C 81.57 120.7 7.9 4.5 3.0 1.3 -0.7 -0.2

Bekalan elektrik & gas D 3.44 118.0 0.8 1.2 1.0 0.2 0.3 0.0

Bekalan air E 0.33 117.7 1.4 3.8 3.7 -0.2 0.2 -0.3

Carta 1: Indeks Harga Pengeluar mengikut Peringkat Pemprosesan (Tahun ke Tahun)  Feb 2022 – Feb 
2023

Carta 30: Indeks Harga Pengeluar mengikut Peringkat Pemprosesan (Tahun ke Tahun),               
Februari 2022 – Februari 2023

Kebanyakan negara menunjukkan inflasi sederhana pada bulan ini disebabkan oleh faktor harga tenaga, 
bahan api dan pertukaran mata wang asing. IHPR United States of America meningkat sederhana kepada 4.6 
peratus (Januari 2023: 5.7%), di mana ia boleh dikaitkan dengan perubahan Sayur-sayuran segar & kering 
(26.2%) dan Telur untuk kegunaan segar (38.2%). Inflasi pengeluar di Germany meningkat perlahan kepada 
15.8 peratus pada Februari 2023 daripada 17.6 peratus pada bulan sebelumnya. Walau bagaimanapun, harga 
pengeluar China terus mencatatkan penurunan negatif 1.4 peratus berbanding penurunan negatif 0.8 peratus 
pada Januari 2023. Sementara itu, inflasi pengeluar India terus menurun kepada 3.85 peratus, mencecah 
paras terendah berbanding 25 bulan sebelumnya. 

Harga minyak sawit antarabangsa terus menurun disebabkan oleh permintaan import global yang perlahan, 
walaupun pengeluaran bermusim yang lebih rendah dari kawasan pengeluar utama di Asia Tenggara. Oleh 
demikian, sebagai salah satu pengeksport utama dunia, harga minyak sawit Malaysia terus merosot berikutan 
permintaan yang rendah dan harga minyak gas yang lebih rendah. Berdasarkan Trading Economics, prospek 
industri minyak sawit pada tahun 2023 dijangka sederhana selepas mengalami kenaikan dan penurunan yang 
tidak menentu pada 2022. Ini disebabkan oleh permintaan yang dijangka meningkat, terutamanya daripada 
biodiesel. Ia juga dijangka dipengaruhi oleh import yang lebih tinggi dari China berikutan kelonggaran sekatan 
COVID-19.

Senario ekonomi kekal tidak berubah dengan beberapa negara terus mengalami tekanan inflasi. Sementara itu, 
konflik Russia-Ukraine yang tidak berkesudahan dan wabak COVID-19 menjejaskan prospek ekonomi. Dasar 
monetari yang ketat masih dilaksanakan oleh kebanyakan bank pusat sebagai mekanisme untuk membendung 
inflasi. Pendekatan terkini yang diambil oleh ekonomi BRICS (Brazil, Russia, India, China dan South Africa) 
serta beberapa negara lain berkaitan pengurangan kebergantungan terhadap dollar US pastinya akan memberi 
tekanan kepada mata wang ini dalam jangka pendek. Dari segi domestik, prestasi ekonomi Malaysia bagi 
Februari 2023 kekal utuh dipacu oleh permintaan domestik dan luar negeri.

Sektor luaran kekal memberangsangkan apabila jumlah perdagangan melonjak kepada RM205.0 bilion atau 
meningkat 11.0 peratus pada Februari 2023 (Februari 2022: 184.7 bilion). Eksport meningkat 9.8 peratus kepada 
RM 112.3 bilion (Februari 2022: 102.3 bilion), manakala import berkembang pada kadar yang lebih pantas 
berbanding eksport pada 12.4 peratus kepada RM92.7 bilion (Februari 2022: 82.5 bilion) menyumbang kepada 
penurunan lebihan dagangan 1.3 peratus kepada RM19.6 bilion (Februari 2022: 19.8 bilion). Eksport dipacu 
oleh Keluaran petroleum bertapis, Barangan E&E, Gas asli cecair dan Petroleum mentah. Sementara itu, import 
disokong oleh Keluaran petroleum bertapis, Petroleum mentah dan Barangan E&E. Meninjau ke hadapan, 
permintaan antarabangsa terhadap barangan import kekal tinggi meskipun perkembangan perdagangan global 
kekal tidak menentu. Walau bagaimanapun, tinjauan yang lebih optimis diharapkan untuk separuh tahun kedua 
2023 dengan faktor positif dijangka mengatasi trend negatif.

IPP meningkat 3.6 peratus pada Februari 2023 disokong oleh sektor Pembuatan dengan 4.9 peratus dan 
diikuti oleh Elektrik dengan 1.1 peratus. Bagaimanapun, penurunan 0.5 peratus dalam sektor Perlombongan 
menjejaskan prestasi keseluruhan IPP. Sektor Pembuatan terus didorong oleh perbelanjaan domestik dan 
permintaan luaran. Sementara itu, nilai jualan sektor Pembuatan melonjak 10.3 peratus tahun ke tahun kepada 
RM145.2 bilion (Februari 2022: RM131.7 bilion) disokong oleh pertumbuhan kukuh subsektor Kelengkapan 
Pengangkutan & pembuatan Lain, Produk makanan, minuman & tembakau dan Peralatan elektrik & elektronik. 
Nilai jualan sektor Pembuatan dipacu terutamanya oleh industri berorientasikan eksport dengan sumbangan 
71.1 peratus.

Merujuk kepada perbelanjaan domestik, Perdagangan Borong & Runcit merekodkan pertumbuhan dua angka 
yang kukuh sebanyak 14.7 peratus berbanding bulan yang sama tahun sebelumnya (Februari 2022: 8.4%), 
pertumbuhan dua angka bagi 11 bulan berturut-turut sejak April 2022. Nilai jualan berjumlah RM134.3 bilion 
(Februari 2022: RM117.1 bilion) disokong oleh pertumbuhan kukuh dalam subsektor Runcit yang meningkat 
19.2 peratus kepada RM58.2 bilion (Februari 2022: RM48.8 bilion) dan Kenderaan Bermotor yang meningkat 
36.1 peratus kepada RM16.9 bilion (Februari 2022: RM12.5 bilion). Pada masa yang sama, Perdagangan 
Borong meningkat 5.9 peratus kepada RM59.1 bilion (Februari 2022: RM55.9 bilion)

Meninjau dari sudut harga, pertumbuhan IHP bagi Februari 2023 kekal tidak berubah pada 3.7 peratus berbanding 
Januari 2023. Kenaikan harga disumbangkan terutamanya oleh kumpulan Restoran & Hotel dan Makanan & 
Minuman Bukan Alkohol. Walau bagaimanapun, peningkatan yang lebih perlahan kumpulan Pengangkutan 
menjejaskan peningkatan keseluruhan IHP. Sementara itu, kesemua kumpulan lain juga mencatatkan kenaikan 
kecuali Minuman Alkohol & Tembakau dan Pakaian & Kasut yang merosot berbanding Februari 2022. Dari 
segi pengeluar, IHPR bagi Februari 2023 buat pertama kalinya mencatat penurunan sejak Januari 2021. 
Perbandingan tahunan, IHPR menguncup 0.8 peratus (Januari 2023: 1.3%) didorong oleh penurunan dalam 
sektor Pertanian, perhutanan & perikanan (-26.1%) dan Perlombongan (-6.5%). Walau bagaimanapun, 
peningkatan 3.0 peratus dalam sektor Pembuatan mengimbangi kemerosotan keseluruhan IHPR.

Mengambil kira prestasi stabil yang ditunjukkan oleh semua sektor ekonomi, pasaran buruh terus kukuh 
apabila bilangan penduduk bekerja bertambah 30.0 ribu orang atau 0.2 peratus tahun ke tahun kepada  
16.19 juta orang pada Februari 2023 (Januari 2023: 16.16 juta orang). Tambahan pula, nisbah guna tenaga 
kepada penduduk yang menunjukkan keupayaan sesebuah ekonomi untuk mewujudkan guna tenaga, meningkat 
0.1 mata peratusan kepada 67.4 peratus (Januari 2023: 67.3%). Berdasarkan perbandingan tahunan, bilangan 
guna tenaga meningkat 458.4 ribu orang atau 2.9 peratus berbanding 15.73 juta orang yang didaftarkan pada 
Februari 2022. Sementara itu, guna tenaga kepada penduduk meningkat 1.1 mata peratusan berbanding 
66.3 peratus pada Februari 2022. Pada masa yang sama, kadar pengangguran menurun 0.1 mata peratusan 
kepada 3.5 peratus berbanding 3.6 peratus pada Januari 2023. Di sebalik pelbagai cabaran yang dihadapi oleh 
ekonomi Malaysia, kesinambungan kesemua aktiviti ekonomi dan pelancongan dijangka mendorong kepada 
pertumbuhan ekonomi yang lebih kukuh disokong oleh permintaan dalam negeri yang lebih tinggi. Justeru, 

momentum pemulihan pasaran buruh diramal berterusan sejajar dengan aliran pertumbuhan ekonomi negara 
yang dijangka kekal menggalakkan pada 2023.

Melangkah ke hadapan, prospek ekonomi jangka pendek Malaysia kekal kukuh seperti yang ditunjukkan 
oleh prestasi sektoral serta pengembangan berterusan tenaga buruh pada Februari 2023. Selain itu, Indeks 
Pelopor (IP) pada Februari 2023 mencecah111.6 mata atau meningkat 0.6 peratus (Februari 2022: 110.9 
mata). Perbandingan bulanan, IP memulih kepada peningkatan 2.9 peratus berbanding penurunan 1.5 peratus 
pada Januari 2023. Sementara itu, arah aliran jangka panjang IP terlicin mencatatkan mata indeks yang lebih 
baik pada 99.41 mata berbanding 98.61 mata pada bulan sebelumnya. Walaupun IP kekal di bawah 100.0 
mata, prospek ekonomi dijangka bertambah baik dalam tempoh terdekat didorong oleh permintaan domestik 
dan pelaksanaan Bajet 2023. Selain itu, sambutan Ramadan pada Mac 2023 dijangka akan memberikan 
dorongan baharu terhadap permintaan domestik. Sementara itu, jumlah perdagangan pada Mac 2023 merosot  
1.6 peratus didorong oleh kelembapan dalam kedua-dua eksport dan import. Namun begitu,  pemulihan dalam 
import barangan modal pada Mac 2023 kepada 3.5 peratus menunjukkan syarikat itu terus melabur untuk 
pengeluaran masa depan. Di samping itu, pertumbuhan IHP bagi Mac 2023 menyederhana kepada 3.4 peratus 
memberikan sedikit kelegaan kepada pengguna.

